
Дарҳақиқат, ўзбек ва озарбайжон халқлари 
ўртасида асрлар давомида шаклланган миллий 
давлатчилик, маданият, илм-фан борасидаги 
дўстона қардошлик ва қондошлик муносабати, 
адабий алоқалар хусусида тўхталар эканмиз, 
Ўзбекистон Қаҳрамони, халқ шоири Абдулла 
Орипов ўзининг “Озарбайжон” шеърида бу 
дўстликнинг бутун тарихий ва замонавий аҳа-
миятини тўлиқ очиб берганлигини эътироф 
этмоқ керак. Шунинг учун ҳам Озарбайжонга 
қилган сафар таассуротлари, тарихий ришта-
лар, бугунги давлатлараро ва адабий алоқалар 
тўғрисидаги мулоҳазаларимиз, кузатишлари-
мизни баён қилар эканмиз, ҳар бир фикр ифо-
дасида беихтиёр унга таянишга интилади киши. 
Ҳатто Озарбайжон номини тилга олганда, эшит-
ганда қалбимизга илиқлик югуради. Бу тафт 
моҳиятида асрлар давомида сайқалланган дўст-
лик, қондошлик, жондошлик, меҳр, самимият, 
дийдорга талпиниш, адабий алоқалар устувор-
дир.

Турон, Туркистон, Ўзбекистон деган муқаддас 
номлар озарбайжонликлар учун қанчалик қадрли 
бўлса, Озарбайжон, Ганжа, Қорабоғ сингари ман-
зилу маконлар биз ўзбеклар учун ҳам шу қадар 
азиздир.

Бугун Ўзбекистон халқи Озарбайжоннинг ютуқла-
ридан, Қорабоғдаги ўзгаришлардан қанчалар хур-
санд бўлсалар, озарбайжонликлар янги Ўзбекис-
тонни бунёд этиш борасидаги ютуқлардан, буюк 
тарих ва маданиятга эга бўлган халқимизнинг ду-
нёвий эътирофи, ўзлигини англаш жараёнлари-
дан шунчалик мамнундирлар. Буни аллақачон юр-
тимизда машҳур бўлиб кетган Озарбайжон шоири 
Акиф Бағирнинг “Ўзбек келаётир...” шеъридан ҳам 
туйиш мумкин:

...Асраб наърасини, янгроқ сасини —
Қадим Хоразмнинг хазинасини,
Икки ярим, уч минг йиллар наридан
Опичлаб Авесто дафинасини,
Ўзбек келаётир тарих қаъридан!
Бир қанот — Алпомиш, бир қанот — Широқ,
Бир ён — Алп Эр Тўнға, енгилмас тупроқ.
Ўт олиб мангулик самандаридан,
Тўмарислар қалбин ёритган чироқ —
Ўзбек келаётир тарих қаъридан!
Чиқариб нурафшон йўлга карвонин,
Бошига кўтариб тенгсиз сарбонин,
Куч олиб истиқлол зафарларидан,
Яна юлдузларга тақаб нарвонин,
Ўзбек келаётир тарих қаъридан!
Йўл бўшат, дилларда музлаган армон!

Йўл бўшат, менсимай хор қилган нодон!
Яна минг йилликнинг тонготаридан,
Йўл бўшат, замона! Йўл бўшат, жаҳон! —
Ўзбек келаётир тарих қаъридан!

Тошкентдан учган самолаёт маълум вақт ўтган-
дан кейин аста пастлай бошлади. Пастда кўм-кўк 
Касбий денгизи. Ҳазар сувлари улкан мовий лавҳ-
дек, унда қуёш жилвалари ўйнарди. 

Гўё Низомий Ганжавий девонидан бир варағи 
учиб кетган-у шу водийга қўнган, уни фақат юксак-
дан кўриш, ўқиш мумкин. Тайёрамиз Касбий денгизи 
устидан учиб ўтиб, қирғоқда нафосат кўзгусидай бўй 
кўрсатиб турган Боку шаҳрига 
қўнмоқда эди. 

САФАРНОМАСАЛОҲИЯТ

ФАОЛИЯТ

“Ñ´éëàñèí ìèíã éèëëèê ì´éñàôèä òàðèõ,
Áó ä´ñòëèê áèëãàíìè øóáμà, ãóìîííè...”
Ўзбек ва озарбайжон дўстона муносабатлари, адабий алоқалари хусусида

Аммо ҳеч бир босқинчи Сур-
хон элининг қаддини бука олмади, 
не-не хунрезликларни, азобу уқу-
батларни бошдан кечирса-да, асло 
ўзлигини йўқотмади, йўқ бўлиб кет-
мади. Бу ҳақда Кастелия қироли 
Генрих IIIнинг  Амир Темур саро-
йидига элчиси Руи Гонзалес де Кла-
вихо бу ҳақда жуда қимматли маъ-
лумот ёзиб қолдирган:

“...Термизга киргач, ҳамма вақт 
ҳар хил нарса сотилаётган май-
донлар ва гавжум кўчалар орқали 
ўтиб, узоқ вақт юриб, ўз манзили-
мизга етиб келдик...”

Дарҳақиқат, ана шундай ўт-

миши жуда-жуда олисларга бориб 
тақаладиган Сурхон диёри бугунги 
кунда ҳам янги Ўзбекистоннинг энг 
диққатга молик ва гўзал гўшасидир. 
Бу юрт бугун бутун дунё сайёҳла-
рини ўзига жалб қилаётгани бежиз 
эмас.

Дарвоқе, спорт мамлакатни қан-
чалик тез жаҳонга танитса, туризм 
ҳам бугун давлатнинг дунёда бор-
лиги ва ўз ўрнига эга бўлиб бора-
ётганини кўз-кўз қилишда спортдан 
қолишмайди.

Хабарингиз бор, яқинда Прези-
дентимиз Шавкат Мирзиёев раис-
лигида ҳудудларда туризм инфра-

тузилмасини яхшилаш ва хорижий 
туристлар оқимини янада кўпайти-
риш чора-тадбирлари юзасидан ви-
деоселектор йиғилиши ва соҳада 
фаолият юритаётган тадбиркорлар 
билан мулоқот 
ўтказилди. 

ТАМАДДУН БЕШИГИ

Сурхон диёри сайёҳларни ўзига жалб қилмоқда
Алпомишлар юрти деб аталмиш Сурхондарё замини жуда қадим ўт-

мишга эга, керак бўлса, ҳар бир тоши мозийдан сўзлайдиган ҳикматли 
юртдир. У не-не ҳодисларнинг гувоҳи бўлмаган, бу гўзал юртни ишғол 
қилмоқ ниятида не-не жаҳонгирлар от суриб бостириб кирмаган дей-
сиз?

“Тарбия биз учун ё ҳаёт — ё мамот, ё нажот 
— ё ҳалокат, ё саодат — ё фалокат масаласи-
дир”. Фикримни ушбу ўлмас ҳикматли ибора 
билан бошлашимга сабаб, буюк жадид бобо-
миз Абдулла Авлоний таълим-тарбия маса-
ласида ҳеч қачон бефарқ бўлмаслигимизни 
қатъий уқтириб кетгандек гўё. 

Дарҳақиқат, бугун ҳам, эртага ҳам тарбия маса-

ласи инсоният тараққиётининг бош мезони бўлиб 
қолаверади, зеро, миллат ривожи — юрт равнақи, 
бугунги таълим-тарбияга чамбарчас боғлиқдир.

Бугун Янги Ўзбекистон ҳаётининг барча соҳа-
лари чуқур ислоҳотлар майдонига айланиб ул-
гурди, бу эса барчамизни бирдай қувонтириб, ке-
лажакка бўлган ишончимизни 
чин маънода оширмоқда. 

ОЛИЙ ТАЪЛИМДА ЯНГИ МАРРАЛАР САРИ
ТАШЛАНГАН ҚАДАМЛАР

Хўш, биз шу ўтган 7 йилда 
қандай масалаларни ҳал эта ол-
дик? Бизни эртага нималар кут-
моқда?

Албатта, бу тезислар юзага 
чиқар экан, ўз-ўзидан Давлати-
миз раҳбарининг тимсоли пайдо 
бўлади. Риторикдек туюлган са-
волларга жавоб беришдан ол-
дин эса, келинг, 2016 йилга қай-
тайлик. Яъни халқ сайлаган 
янги Президентга қандай мерос 
қолганди?

Биз инсонлар ўз номимиз 
билан унутувчимиз, табиатан 
кўп танқидчи бўламиз ва бу бу-
гун удумга айланяпти, шекилли. 
Аммо танқидий қарашнинг яхши 
тарафлари ҳам борки, биз асос 
ва кечаги кунга ҳам объектив қа-
рашимиз ҳалол ёндашув ва адо-
латдан бўлади. Шу тариқа, қуйи-
даги таҳлил ва кузатувларим 10 
банддан иборат. Уларни Юрт-
бошимиз таваллуд топган куни 
тонгда қоғозга туширган эдим. 
Гарчанд инсоннинг таваллуд 

куни қанча мақтов сўзлари ай-
тилса ҳам эриш туюлмайди, би-
роқ менинг мақсадим ундай ҳам 
эмас. Ниятим шулки, кейинги ўт-
ган 7 йилда кўрганларим, кузат-
ганларим, ўзим шоҳид бўлган 
воқеа-ҳодисаларни қувваи ҳо-
физам орқали бир ўтказишдир. 
Албатта, ортиқча гап ва бўртти-
ришларсиз. Бундан аввал, ке-
линг, кечаги кунимиз қандай эди, 
бир эсга олайлик. Зеро, улуғ 
адибимиз айтганидек, мозийга 
қайтиб иш тутмоқ хайрлидир.

1. БУГУН ИШОНИШ 
ҚИЙИН, АММО...

Жанубий Кореянинг Сокчо 
шаҳридаги университетда дарс 
бериб, ҳам илм қилаётган юрт-
дошларимиз Сирожиддин 
Жўраев ва Илҳом Ирисбаев би-
лан бўлган суҳбатлардаги од-
дий гурунг-
ларни эсга ол-
дим. 

ЯНГИ ЎЗБЕКИСТОН ЯНГИ ЎЗБЕКИСТОН 
АСОСЧИСИАСОСЧИСИ

ДИЛДАГИ ГАПЛАРИФТИХОР

Очиғини айтсам, юракдан гапирсам, ушбу ўйларни, мулоҳа-
заларни ёзишга шошмадим, лекин иккиланмадим ҳам. Чунки, 
бир қарасам... 2017 йилдан буён тез ва шиддат билан орадан 7 
йил ҳам ўтибди. Мақсад эса мақтовларни қалаб ташлаш эмас. 
Тан олайлик, бугун замон ҳам бошқа, одамлар ҳам кечаги одам-
лар эмас. Ўзгарган. Қолаверса, Президентимиз ҳам мақтовларга, 
ҳамду санолар изҳор этилишига муҳтож эмаслар. Ёзишим бои-
сига келсак, оддий: бу глобал дунёда, XXI асрда Ўзбекис тоннинг 
ўрни қандай бўлади? Биз давлатимиз етакчисига ўз меҳнатимиз, 
ишимиз, фикрлаш даражамиз, муносабатимиз билан қандай, 
нечоғлиқ камарбаста бўла олаяпмиз? Ҳаммамиз ҳам юртимиз 
тинч, ҳаётимиз янада фаровон, тўкис бўлишини истаймиз. Аммо 
бу эзгу ниятлар фақатгина истак, хоҳиш билан рўёбга чиқа-
дими? Асосий муддао ана шу ҳақда сўз айтиш, фикр билдириш.

Исмингда Ватан бордир,  насабингда ҳам – Ватан.
Ичдан қасд қилиб ичган қасамингда ҳам – Ватан.

Бу қандай юксак шараф, қандай буюк тан олиш,
Миллат Раҳнамосининг қутлови сенга болиш.

Келдиёр боболарнинг шаҳду шакар дилбанди,
Бир номингдан намоён ёру диёр пайванди.

Эй, нописанд дунёни бир ҳамлада енгган қиз,
Париж, Лондон, Румода топилмагай сендай қиз!

Бир ярқ этди оламнинг кеча ва кундузлари,
Порлагандай Парижда Самарқанд юлдузлари.

Қизим десам ярашгай, синглим десам жуда соз,
Бир лаҳзада бир халқни эта олдинг сарафроз.

Сен олган тилло туғро кўксингда ярқ этган дам,
Хира тортди Фарангнинг фаранг қандиллари ҳам.

Бу энг юксак шарафдир, бу бир буюк тан олиш,
Миллат Раҳнамосининг сўзлари сенга болиш.

Ўттиз беш миллён қалбдай жимирлаб кетди кўнглим,
Эй, менинг полвон синглим, Диёражон, жон синглим!

Бу бир кибор дунёдир – Чироқчи ё Косонмас,
Оврупо панжасига панжа урмоқ осонмас!

Олдингилар, қарасанг, чангларингда қолибдир,
Бир ўзингмас – бутун эл, яхлит Ватан ғолибдир!

Осиёдир бу олам “о”дан токи “ё”гача,
Токи Токиогача, токи Токиогача.

Ўшал ёпон қизга ҳам менинг раҳматларим бор,
Ёпон қизмас, аслида йиғлади номус ва ор.

Юракларим жимирлаб йўллай шеърий каломлар,
Шарққа бўлсин саломлар! Ғарбга бўлсин саломлар!

Мен шаънингга сўз излаб ҳалакман, оворажон,
Диёражон, жон синглим, жон синглим Диёражон!

Олдингилар агарчи зару олтинлилардир,
Энг гўзал олтинлилар – сендай олтинлилардир.

Шу боисдан кўксимда завқу сурурим лим-лим,
Эй сен, онажон синглим, эй сен, жонажон синглим!

Мабодо кайвонилар чорасиз қолсайдилар,
Эйфел минорасини курашга солсайдилар;

Шак-шубҳасиз шу заҳот курашчан ва шиддаткор,
Жисму жонингда жўшиб момомерос ғурур, ор –

Она юрт байроғини энг тепасига қадаб
Ва бу зўр ғалабангни элу юртингга атаб,

Эйфел минорини ҳам ҳалол уриб майдонда,
Қўлтиқлаб келар эдинг она Ўзбекистонга!

28-30.07.2024 й.

Сирожиддин САЙЙИД,
Ўзбекистон халқ шоири

ÈÑÌÈÍÃÄÀ ÈÑÌÈÍÃÄÀ 
ÂÀÒÀÍ ÁÎÐÄÈÐÂÀÒÀÍ ÁÎÐÄÈÐ

БИР БЎЛСАК — ЯГОНА ХАЛҚМИЗ, БИРЛАШСАК — ВАТАНМИЗ!БИР БЎЛСАК — ЯГОНА ХАЛҚМИЗ, БИРЛАШСАК — ВАТАНМИЗ!

1 - á. Гурунгимиз “пропис ка” 

ҳақида борганди. Бутун 
бош  ли Кореяга сиғаётган 
йигитларимиз бир пайт-

лар ўз юртининг пойтахтига сиғишмаганини 
эслашди.

Ҳа, бунга ишониш қийин, лекин бу ҳақиқат-ку. 
Бор-йўғи 7 йил аввал “прописка” деган ту-
шунча бир мамлакат фуқароларини икки тои-
фага ажратмас эдими? Жанубий Корея, АҚШ 
ёки Туркия полициясидан қўрқмай юрган фуқа-
роларимиз ўз юртларида ўзимизнинг “мели-
са”ни кўрса оёқ-қўли қалтирарди. Охири Тош-
кент тамғасини (прописка) яшил паспортга 
босиб бериш нархи фалон минг долларгача 
борганини ҳам эшитганмиз. Ишоний қийин. Ле-
кин кечаги кунимиз айнан шундай эди-ку! 

2. “ЗУҒУМ МАШИНАСИ” 
ПАРЧАЛАНДИ

Халқаро пресс-клуб сессиялари доира-
сида ўнлаб йирик тадбиркорлар, сармоя-
дорлар билан мулоқот қиламан. Кўплари 
ўша даврнинг махсус хизматлари — совет 
НКВД ва КГБнинг меросхўри бўлмиш Миллий 
хавфсизлик хизмати ертўлаларида асоссиз 
ва сох  та айбловлар билан ойлаб, йиллаб 
умрини ўтказишганини эслашади. Сирдарё-
лик забардаст бир дўстим Дилмурод ака, 
икки метр лик алпқомат йигит “Жаслиқ” деган 
номининг ўзиёқ даҳшатли бўлган қамоқхо-
нада 1,2-1,5 метрлик катакларда тикка турол-
май бошидан кечирган қийноқларни эсласа, 
ҳануз хўрлиги келиб, кўзидан ёш қалқади. 
Ёки ўша вақтдаги погон таққан “азаматлар” 
кўзга кўринган тадбиркорларни бу ердан қо-
чириб, Қора ва Ўрта Ер денгизлари соҳил-
ларидан чақириб олиб қамашмагани учун 
миллионлаб долларни “суюнчи пули” каби 
тамагирлик қилишлари ҳам шунчаки тўқима 
афсоналар бўлмаган. 

Энг ёмони, энг даҳшатлиси, барибир, ҳа, 
қанча вақтлар ўтган бўлса-да, гарчи юрти-
миз истиқлолга эришган дея кўкракни урган 
пайтлар бўлса-да, қайсидир маънода ёзув-
чилар, журналистлар, шоирлар, умуман, зи-
ёлилар учун машъум 1937 ёки 1953 йилдаги 
қатағон, зуғум машинасининг шарпаси ке-
зиб юрганга ўхшарди. Ишқилиб, миллатнинг 
ҳақсўзли, тўғрисўзли кишилари юрагида ана 
шундай хавотир, қўрқув ҳисси яшар эди, де-
сак, хато бўлмаса керак. Ҳатто оддий одам-
лар ҳам девордаги “қулоқлар”дан қўрқиб те-
лефонда пичирлаб, кўришганда имо-ишора 
билан гаплашардилар. Учта одам тўпланса, 
гап битта эди. Одатда, махсус хизматларга 
баҳо берганда, унинг кўринмаслиги, сезил-
маслиги билан эътироф этилади. Бизда эса 
акси эди. Барча, ҳатто кўчада писта сотувчи-
лар ҳам ўша ташкилотни пеш қиладиган бў-
либ қолган эди. Бугун бу соҳада ҳам вазият 
тубдан ўзгарди. Энди ДХХ чиндан ҳам дав-
лат хавфсизлигини ҳимоя қилмоқда. Бундай 
майда-чуйда масалаларга аралашмаяпти. 
Хуфиёна хизмат, аслида, шундай бўлиши ке-
рак.

3. ЭКСПОРТ ВА ИМПОРТ 
Ўзбекистонда яқин-яқинга довур бой-ба-

давлат одам бўлиш мумкин эмас эди, бу 
презумпциясиз айблов эди. Тадбиркорлар, 
ишбилармонларнинг тинимсиз қўрқув остида 
юриши — пулларининг чет давлатларга 
чиқиб кетишига сабаб бўлди. Ваҳоланки, биз 
20 йилдан бери мус тақил бўлиб, бозор иқти-
содиётига асосланган мамлакат қурардик.

Яқинда эълон қилинган Статистика агент-
лиги маълумотларига кўра, шу йилнинг ян-
варь-июнь ойларида Ўзбекистон жаҳоннинг 
186 та мамлакати билан савдо алоқаларини 
амалга ошириб, ташқи савдо айланмаси ҳаж-
мини 31,8 млрд АҚШ долларига етказган.

Экспорт — 13 млрд (5,5 фоизга ошган). 
Импорт — 18,8 млрд (10,6 фоизга ошган).

4. ИҚТИСОДИЁТ ЧИРОҚЛАРИ
 Юртимизда уй-жой учун ипотека ва турли 

бошқа кредитлар олиш азоб эди. Валюта кон-
вертацияси эса саноқли “олғирлар” учунгина 
эди. Бу орқали биз нимага эришдик? Иш жой-
лари яратилмади, иқтисод турғун ҳолатга 
келди ва биз бошқа давлатларга арзон ишчи 
кучи етказадиган ўлкага айландик. Ҳозирги 
қурилишларни санаб кўзлари чарчаб кетган-
лар ўша пайтларни ёдга олиб турсин. Янги 
Ўзбекистон ҳақиқий қурилиш майдончасига 
айланганини қўшниларимиз ҳам эътироф эт-
моқдалар. Қурилиш бу янги иш ўринлари, қў-
шимча хизматлар билан бирга ҳақиқий иқти-
сод драйвери ҳисобланади. Илгари Тош-
кентда 3 та дом қурилса, карнай-сурнай 
чалиб, ТВ “жаннатдан хабарлар” дея эрта-ю 
кеч кўрсатар эди. Бугун қурилишда бир йилда 
3,5 млн квадрат метр кўрсаткичига чиқдик. 
Ўзбекистонда Янги Тошкент, Янги Сирдарё, 
Янги Андижон, Янги Фарғоналар қурилмоқда.

5. ТАЪЛИМ ВА ТАРБИЯ
Биз учун ё ҳаёт, ё мамот масаласи бўлган 

таълим билан саноқли одамлар шуғулланар 
эди. Бизга кўп ақлли талабалар керак эмас 
эди. Чунки талабалар билим олган сари ўз ҳақ-
ҳуқуқини билиб, талаб қила бошлашидан қўрқи-
шарди. Шунинг учун олий таълим қамрови, та-
лаб қанча юқори бўлмасин, 9 фоиздан ошма-
ган. Бугун бу кўрсаткич 43 фоизга етди. 2017 
йилгача юридик университетга кириш “арзима-
ган” 50 000 АҚШ доллари эди. Яширишга ҳожат 
борми? Буни ҳамма биларди. Тест синовлари 
шунчаки театрлаштирилган томоша бўлиб, 
олий таълим ўчоқларига чинакам “бункер”лар 
ўрнатилар, у ерда эса, асосан, рўйхатга олин-
ган, яъни олдиндан, асосан, “шапка”лар уза-
тилган ёшларгина талабалик бахтига муяссар 
бўлишарди. Мабодо битта-иккита “адашиб” 
ўқишга кириб қолган бахти кулганлар бўлмаган 
бўлса?! Ундан сўнг яна зари ёки зўри борлар 
“ДП” деб аталмиш, яъни қўшимча қабулларга 
илашиб қолишлари учун барча саъй-ҳаракат-
ларга тушар эдилар. 32 миллион аҳолиси бор 
юртда олий ўқув юртлари сони бор-йўғи 67 та 
эди. Бугун юртимизда давлат, нодавлат, хори-
жий университет ва институтлар сони 215 дан 
ошди ва улар турли йўналишларда таълим 
бермоқдалар. Ўзбек ёшлари дунёга янги қа-

раш ва билим билан тик қарамоқдалар. Бугун 
ўқиш учун ҳеч ким таниш-билиш ахтармайди. 
Билим олишга иштиёқ бўлса, бас, шунинг ўзи 
кифоя! 

6. МАЖБУРИЙ МЕҲНАТ
Эсингиздами, 2017 йилгача куз яқинлаш-

гани сари одамларда, айниқса, мактаб, кол-
леж, лицей ўқувчиларида, талабалар, ўқи-
тувчиларда кайфиятсизлик пайдо бўларди. 
Сабаби, барча ишини, ўқишини йиғиштириб, 
пахта теримига мажбурий сафарбар этилар 
эди. Мажбурий меҳнатни ҳаёт тарзимиз каби 
қабул қилар эдик. XXI асрда ҳам биз барча-
миз пахтанинг қуллари эдик. Ҳамон эсимда, 
2017 йил Президентимиз Халқаро меҳнат 
ташкилотининг раҳбари билан кўришганла-
рида: “Ўзбекистонда энди мажбурий меҳнат 
бўлмайди”, деб ўз сиёсий иродаларини яққол 
кўрсатган эдилар. Ҳамон эсимда, Халқаро 
пресс-клуб сессияларида биз вилоят ҳоким-
ларидан: “Мажбурий меҳнат бўладими?” деб 
сўраганимизда, улар: “Йўқ”, деб жавоб бери-
шар эди. Бунга йўл қўйганлар эса қатъий жа-
золанар эди. Бугун буларнинг бари ўтмишда 
қолди.

7. СЎЗ ЭРКИНЛИГИ
Президентимизнинг сиёсий иродаси ту-

файли медиа олами вакиллари кўкрагига ша-
бада тегди. Тўғри, биздаги сўз эркинлиги бу-
гун АҚШ, Европа ёки Япония каби эмасдир. 
Бирданига бўш жойда бўлиши ҳам мумкин 
эмас. Ривожланганимиз сари вақт ўтиб, шу 
даражага ҳам чиқармиз. Олдинги вақтларда 
“Главлит” деган цензура тузилмаси матбуот 
қўмитаси таркибида расман бор эди. Бизнинг 
умримиз шу билан курашиб ўтарди. Улар 
айт гани — айтган, дегани — деган эди. Қу-
лоқ солмасак, кўзини тепага ишора қилиб, 
ўнг қўли билан чап елкасини силар эди ранги 
оқариб. Баъзи амалдорлар бироз “инакомыс-
лящий” бўлиб қолишса, артистлар каби “зап-
рет”га тушар эдилар.

Шубҳасизки, улар жамият ҳаётидан чет-
лаштирилиб, тўй-маъракаларда одамлар 
уларга яқинлашишга қўрқар эди. Бу тотали-
тар тузумга хос иллат эди. Баъзи машҳур 
санъаткорлар, халқ артистлари, Ўзбекистон 
Қаҳрамони бўлган таниқли адиблар, ака-
демиклар, ёзувчилар “сиқилганлар ва эзил-
ганлар” касали бўлмиш — саратон метас-
тазалари таъсиридан куйиб вафот этишди. 
Уларни ТВ ё матбуот саҳифаларига чиқар-
ган журналистлар раҳбарлари бирпасда жу-
вонмарг қилинарди. Бугунги баъзи медиа-
лардаги бачканалик, танқидбозлик, ёлғон 
хабарлар, буллинг, бақир-чақирлар асло сўз 
эркинлиги эмас, лекин биз шуни ҳам қабул 
қилмоқдамиз. Демак, шу йўлни босиб ўтиши-
миз керак экан!

Қолаверса, сўз эркинлигига институцио-
нал ёндашган давлатдагина ихтисослашган 
Журналистика ва оммавий коммуникациялар 
университетига тамал тоши қўйилади.

8. ЎЗБЕКИСТОН ВА ЖАҲОН
Шимолий ва Жанубий Кореянинг чегара-

лари кесишган жойда, нақ 38-параллел ёнида 
туриб, беихтиёр кўз ўнгимга параллел ал-
легориялар келди: кечаги ва бугунги Ўзбе-
кистон каби, биз йиллар давомида фуқаро-
ларимизни, айниқса, ёшларимизни чет элга 
чиқаришга қўрқдик, хорижга нисбатан чеклов-
лар қўйдик, улар бамисоли эски темир девор 
ичида ўсишлари керакдек эди. Бизда “ОВИР” 
деган бир бало бўларди, унинг чиғириқлари-

дан ўтмаган одам хориж нималигини билмай, 
ҳар икки йилда янгилик бўлармикан деган 
умид ва хавотир билан яшаб ўтарди. Хорижни 
билмаслик учунми ё бошқа сабабдан, интер-
нетимиз тезлигини ҳам пастлатиб қўйгандик...

Биз ҳатто ўзимизга яқин қўшниларимиз би-
лан ҳам дўст бўлмадик, муносабатларни буз-
дик. Ён, қардош республикаларга бориб-ке-
лиш жуда қийин бўлди. Ёхуд муқаддас ди-
нимиз арконларидан бири бўлмиш муборак 
Ҳаж ва Умра амалларига қандай азоблар би-
лан рухсат олинар эди. Бугун халқимиз бу 
азоб-уқубатларни эслагиси ҳам келмайди. 

Бугун мамлакатимиз 186 та мамлакат би-
лан ҳамкорлик алоқаларини ўрнатган. Ўз 
вақтида эса (2008 йиллар) шу ёпиқлик сиё-
сатимизни алқаб, жаҳон иқтисодий инқирози 
чегарамиздан қайтиб кетди, бизга таъсир 
қилмади деб ўзимизни овутиб юрганмиз. Ас-
лида эса шунчаки дунёга фақат хомашё етка-
зиб берувчи бир мамлакатга айланиб қолга-
нимизни англамадик, шунинг сабабидан юр-
тимизда АҚШ долларининг турли курслари 
амал қиларди — давлат курси, биржа ва қора 
бозор курси...

Бугун эса халқаро муносабатлар яхшилан-
гани боис — Ўзбекис тонга келувчи анчагина 
давлат фуқаролари учун виза режими бекор 
қилинди, ўзбек пас порти учун ҳам мамлакат-
лар кириш визаларини олиб ташлашмоқда.

Кутилган тўй-у, кутилмаган аза бўлса ҳам 
ёнгинасидаги бир қадамлик қўшни қишлоққа 
ҳам, ўзининг энг яқин жигарлариникига ҳам 
бориб-келишнинг деярли иложи йўқ эди. Бу-
гун эса, шукрки, Марказий Осиё, яъниким 
Туркистон мамлакатлари билан очиқлик си-
ёсатига йўл очилди. Ўзбекистон Марказий 
Осиёнинг маркази ва у ҳар 5 мамлакат би-
лан ҳам чегарадош. Бизнинг чегаралар бора-
сидаги сиёсатимиз ўзгариши эса бутун мин-
тақага янги куч ва рағбат берди.

Ҳозирги кунда юз минглаб ўзбек ёшлари 
хорижда, дунёнинг сара университетларида 
таҳсил олишмоқда ва уларнинг кўзлари олов-

дек ёниб турибди. Улар — Ўзбекистон кела-
жаги бунёдкорлари. Бугун борган сари дунё 
билан бизнинг ҳамкорлигимиз кучайиб бор-
моқда.

Яна шуни алоҳида таъкидлаш керакки, Ўз-
бекистон Туркий давлатлар ташкилотига қў-
шилиши билан туркий давлатлар оламининг 
тўлиқ янги қиёфаси пайдо бўлди. Бу жара-
ёнда эса Президентимиз Шавкат Мирзиёев-
нинг хизматлари беқиёс, албатта.

9. МУАММОЛАР ТАҲЛИЛИ                
ВА ЕЧИМИ

Кимдир менга айтиши тайин: домла, нима, 
бугун муаммо йўқми? Жавобим: муаммолар 
қаерда йўқ? Барча давлатларда ўзига хос му-
аммолар бор. Америкада ҳам, Саудияда ҳам 
қалашиб ётибди. Ўзбекистонда ҳам муаммо-
лар бор эканлигини ҳеч ким инкор этмайди. 
Асосийси, биз буни тан олишни ўргандик. Иш 
бор жойда камчилик бор деганидек, ўз кам-
чиликларимиз устида ишламоқдамиз. Мил-
лат ўзгармоқда, Ватан ўзгармоқда, халқимиз 
ўзгармоқда! Муҳими — шу!

10. ЯНГИ ЙЎЛ — ЯНГИ СИЁСАТ 
Айрим маҳаллий ва хорижий кузатувчи ва 

экспертларнинг башорати бўйича 2016 йил 
сиёсий иқтидорга келадиган инсон автори-
таризм ва тоталитаризм “мурватларини бу-
рашни” давом эттиради ва Ўзбекистонни қол-
ган зиёлилар ва тадбиркорлар тарк этиши да-
вом этади деган юзаки фикрлар ҳам йўқ эмас 
эди. Чунки биз шундай яшашга кўниккан эдик, 
бошқача тасаввуримиз йўқдек эди. Йўқ, бун-
дай бўлмади, Президент Мирзиёев бу йўлдан 
бормади ва биз барчамиз бунга шоҳидмиз!

Яна бир-иккита мисоллар:
Бугун нафақат Тошкентда, балки мамла-

катимизнинг барча шаҳарларида дунёнинг 
энг зўр автомобиллари сотилмоқда. 7 йил 
аввал-чи? Олсанг шу — фақат Андижонда 
ишлаб чиқарилган автомобиллардан харид 
қилишингиз мумкин эди. Уларга ҳам бир-
икки йиллаб олдиндан пулини тўлаб қўйиш 
лозим эди. Агарда автомобиль нархи оша-
диган бўлса (1-2 йил ичида, албатта, бир-

икки марта нарх ошиши эса тайин эди) яна 
фарқини тўлаш керак бўлиб, бу ҳам етмаган-
дек, 2-3 минг доллар “шапка”сини бериш ода-
тий ҳол эди. Маошни ўзбек сўмида оладиган 
бечора халқимиз автомашинани фақатгина 
долларда харид қилиши қайси қоидага тўғри 
келар эди?! Долларни эса қаердан оларди, 
албатта, банклардан эмас, кўчадан — қаллоб 
чайқовчиларнинг қўлидан бир неча бор қим-
матига олишга маҳкум эди.

Нақд пул масаласи. Бу ҳамма катта-ки-
чикни қийнаган, азобини бермаган эдими? 
Ҳатто бечора пенсионерлар пенсиясини 
20-30 фоизга нақдлаштириб олиши мум-
кин эди. 

Бундай бедодликлар, қишлоқларимизда 20 
соатгача электр энергиясининг берилмаслиги, 
ичимлик суви, газ, бензин масалалари нечоғ-
лиқ оғир муаммоларга айлангани ҳеч кимнинг 
ёдидан чиқмаган бўлса керак.

Энди мабодо кимнидир айблашдан ва 
танқид қилишдан олдин ўзингизга савол бе-
ринг. Сўнгги 7 йилда сиз ва оилангиз ҳаёти 
қандай даражада ўзгарганини холис таҳлил 
қилиб кўринг-чи. Холис ва адолат билан ай-
тинг, юқоридаги одам ишонмайдиган бедод-
ликларнинг сўнгги йилларда бутунлай йўқол-
гани, одамлар ҳам одамлардек яшаётгани, 
қалбидаги, юрагидаги гапларини ҳеч кимдан 
ҳайиқмасдан гапираётгани, гапира олаётгани 

нечоғлиқ улкан ўзгаришлардан дарак эмасми? 
Мамлакатдаги беқиёс эврилишлар-чи? Зеро 
Роббимиз ўз муқаддас каломида кўп бора 
таъкидлаганидек: “Тафаккур ва шукур қил-
маймизми?!”

Шак-шубҳасиз, Ўзбекистонни дунё бежиз 
ўзгаришларга, ислоҳотларга юз тутган давлат 
сифатида тан олаётгани йўқ. Юқоридаги барча 
қора чизиқларнинг бартараф этилишида Пре-
зидент Шавкат Мирзиёевнинг шахсий иродаси, 
жасорати, улкан хизматлари туфайли амалга 
ошди. Қолаверса, Президентимизни узоқ йил-
лардан бери билганим учун улардаги яна кўп-
лаб ижобий фазилатлар қаторида одамийлик 
ва инсонларга ғамхўрлик хислатларига ҳам 
доимо тан берганман. Бунга яқинда ҳам гувоҳ 
бўлдим. 30 июнь — Ёшлар кунига бағишлан-
ган тақдирлаш маросимига келган ногиронлар 
аравасидаги тақдирланувчини эълон қилишди 
ва марказга олиб чиқишди, Президентимиз му-
кофотни кўкрагига тақиб бўлганларидан сўнг 
аравани ғилдиратиб олиб бориб, ўзлари меҳр 
билан яна жойига кузатиб қўйдилар. Шавкат 
Мирзиёев билан яқиндан ишлаганлар, у қа-
ерда бўлмасин, олий таълим масканими, ту-
манми, вилоятми ёки Бош вазир сифатидами, 
ҳамкасблар ва уларнинг оила аъзоларига эъ-
тиборда бўлганликлари ва ёрдамларини аяма-
ганларини доимо эътироф этишади.

Вазирлар Маҳкамасининг бир ҳайдовчиси 
сўзлаб берганди: “Эндигина Бош вазир би-
лан Тошкент вилоятидаги ишчи сафардан 
пойтахтга келгандим ҳамки, бирданига қорин 
бўшлиғимда оғриқ пайдо бўлди. Шунда гараж 
мудирига мазам йўқлигини айтиб, шифохо-
нага кетдим. Касалхонага борсам, кўричагин-
гиз очилиб кетган, деб дарров жарроҳлик бў-
лимига олишди ва тезкор операция қилишди. 
Операциядан сўнг кечки пайт реанимацияда 
ётсам, хонага бош шифокор келиб, Ҳукумат 
раҳбари менинг аҳволимни сўраётганларини 
айтди ва: “Нима муаммо бор, ҳаммаси ях-
шими?” деди. Ўша вақтда Бош вазир лавози-
мида фаолият олиб борган Шавкат Миромо-
нович бетоблигимни билиб, менинг аҳволим 
билан қизиққан эканлар. Биласизми, жуда 
хурсанд бўлдим, ғурурландим шу инсон би-
лан бир жамоада ишлаганимдан.

Эшитишимча, бундай ҳолатлар кўп бўл-
ган, яқинларимизнинг яхши-ёмон пайтида 
ҳам уларнинг қўллаб-қувватлашларини до-
имо сезганмиз. Билганманки, демак, мен Бош 
вазир учун оддий инсон эмасман. Улар билан 
бирга ишлаган ҳар бир инсон худди шундай, 
Шавкат Мирзиёев ўз қўл остидагиларнинг ҳа-
ётига, соғлиғига ҳечам бефарқ бўлмаганлар”, 
— деб ёдга олади Фарҳоджон ака.

Яхшилаб кузатган одам Президентнинг ўзига 
хос харизмасидан ташқари, одамлар қалбида 
илиқлик уйғотувчи одамийлик хислати юксак 
даражада эканлигига гувоҳ бўлиши мумкин.

Энди Ўзбекистон Президенти сифатида 
Шавкат Мирзиёев бутун халқимизнинг, ва-
тандошларимизнинг ҳаётини, турмуш дара-
жасини тубдан яхшилаш миссиясини ўз зим-
масига олгани яққол сезилиб туради. Бекорга 
Президент сайлов кампанияси “Инсон қадри 
учун” шиори остида ўтмади. Ўзбекистон Пре-
зиденти фаолиятининг бош мезони — Халқ 
ғами билан яшашдан ортиқ бахт йўқ!

P.S. Ўзбекистон — Президент бошқару-
видаги демократик, яъниким халқ ҳокими-
ятига асосланган давлат. Бизнинг одам-
лар: вазирлар, катта-кичик ҳокимлар, 
турли раҳбарлар, олимлар, тадбиркорлар, 
зиёлилар, шифокорлар, муаллимлару ўқи-
тувчилар, фермерлар, ёшларнинг турли 
қатламлари ва аввало, талабалар, оддий 
ишчилар, ҳайдовчилар, фаррошлар бунга 
астойдил ишониб инонсалар, Махатма 
Гандининг “Ҳар бир халқнинг тақдири ўз 
қўлида” деган ақидаси амалга ошади. Шун-
дай экан, биз Президент ислоҳотлари то-
мошабини эмас, фаол иштирокчиси бўлсак, 
бизда дахлдорлик ҳисси бўлса, холисларда 
ўз вазифасини ва ишини виждонан бажариш 
туйғуси бўлса, яқин орада ютуқ ва зафар-
ларимиз янада кўпаяверади. Ўзбекистон 
ҳам Сингапур каби коррупция ва бош  қа ил-
латлардан холи бўлган давлатга айла-
нади. Бундай дейишимнинг сабаби оддий 
— баъзида мен учратадиган фуқаролари-
мизда ҳамма ишни Президент ё бошқа раҳ-
барлар қилиб бериши керак деган нотўғри 
ҳаётий ёндашув мавжуд.

Бунинг учун барчамиз бирга бирлаша 
олишимиз керак!

Юртбошим — Президентим билан ҳа-
миша фахрланаман. Бошлаган хайрли 
ишларингиз бардавом бўлсин, 3 000 йил-
лик ўзбек давлатчилиги тарихида ўчмас из 
қолдиришдек шарафли вазифангизда узоқ 
умр ва соғлиқ-саломатлик тилайман, ме-
нинг Президентим!

Шерзодхон ҚУДРАТХЎЖА,
Қорақалпоғистонда 

хизмат кўрсатган журналист.

ЯНГИ ЎЗБЕКИСТОН ЯНГИ ЎЗБЕКИСТОН 
АСОСЧИСИАСОСЧИСИ

Унда Давлатимиз раҳбари 
бугун туризм имкониятлари кен-
гайиб, хорижий сайёҳларнинг 
эътибори мамлакатимизга қа-

ратилаётгани ва шу соҳада фаолият юритаётган ин-
весторлар ҳудудга инвестиция киритишга интилаётга-
нини алоҳида таъкидлади. Шу ўринда туризмни янада 
ривожлантириш борасида Сурхондарё вилояти-
нинг имкониятлари кундан-кун ортиб, сайёҳлар айни 
воҳага интилаётганига урғу бериб, биргина “Бойсун 
баҳори” халқаро фольклор фестивали ўтказилаётгани 
натижасида қадим ва навқирон Сурхондарёга сай-
ёҳлар оқими 4 карра кўпайганлигини таъкидладилар.

Тарихи узоқ минг йилликларга бориб тақалади-
ган, мозийнинг жуда олис даврлариданоқ тарихий қа-
дамжолари, улкан меъморий ёдгорликлари, бой ма-
даний мероси билан дунё халқларининг ҳайрати ва 
ҳавасини уйғотиб келаётган Сурхондарёнинг довруғи 
кундан-кунга бўй кўрсатиб, жаҳон майдонида нафақат 
савдо-иқтисодий, инвестицион жозибадорлиги, балки 
туризм салоҳиятини ҳам намойиш этиб келмоқда. 
Сурхондарёнинг ҳар бир ҳудудида ўзига хос туризм 
ўчоқлари мавжудки, бундай масканларга ташриф бу-
юрган киши воҳадан кетгиси келмай қолиши аниқ.

Яратганнинг инояти ила инъом этилган бетакрор 
табиат, сўлим гўшалар, қадим-қадриятларни ўзида 
муштарак этган турмуш тарзи, маданий ва тарихий ёд-
горликлар, туристлар учун яратилаётган шарт-шароит 
ва диққатга сазовор объектларга олиб борувчи замо-
навий инфратузилма — буларнинг бари Сурхон воҳа-
сининг бой тарихини кўз-кўз қилиш ва шу орқали сай-
ёҳлар оқимини ҳудудга жалб этиш баробарида ижти-
моий-иқтисодий салоҳиятини янада ривожлантириш, 
халқаро алоқаларни кенгайтириш мақсад қилинган.

Биргина “Бойсун баҳори” фольклор фестивали-
нинг ўзиёқ вилоят нуфузини етти иқлимга таратмоқда, 
маҳаллий ва хорижий сайёҳларнинг диққатини Сур-
хонга жалб этмоқда, десак муболаға бўлмас.

Шу йилнинг 1-7 май кунлари юксак бадиий савияда 
ўтказилган халқаро фольклор фестивали доирасида 
сўлим тоғлар қўйнидаги Бойсун туманидаги “Бибиши-
рин” маҳалласида замонавий туристик маскан барпо 
этилди. Бу ерда беш қаватли, тўрт юлдузли муҳташам 
меҳмонхона, йирик саҳнага эга амфитеатр, ҳудуд-
лар қўрғонлари учун жой, этноспорт майдончалари 
ва бош  қа инфратузилма иншоотлари барпо этилди. 
Ўтовлар ўрнатилиб, Термиз шаҳри, туманлар ва ви-
лоят ташкилот, муассасаларининг 21 та қўрғони таш-
кил этилди.

Фестивалда дунёнинг 50 дан ортиқ давлатларидан 
мартабали меҳмонлар, соҳа мутахассислари, санъ-
аткорлар ва мухлислар иштирок этди. Миллий қадри-
ятлар улуғланган шодиёнада 16 та хорижий давлат, 
жумладан, Бразилия, Беларусь, Бельгия, Буюк Бри-
тания, Италия, Қозоғистон, Қирғизистон, Озарбайжон, 
Португалия, Россия, Руминия, Таиланд, Тожикистон, 
Ҳиндистон ва Эрон давлатларидан 81 нафар, мамла-
катимиздан 130 нафар ижодий жамоа аъзолари ва як-
кахон санъаткорлар, Қорақалпоғистон Республикаси, 
вилоятлар ва Тошкент шаҳридан 250 нафар, Сурхон-
дарё вилоятининг туман-шаҳарларидан 1000 нафарга 
яқин фольклор иштирокчилари томонидан халқ оғзаки 
ижодининг энг гўзал наволари, миллий анъаналари 
юксак маҳорат билан тараннум этилди.

ЮНЕСКО, Туркий давлатлар ташкилоти (ТДТ), 
ТУРКСОЙ каби нуфузли халқаро ташкилотлар ҳам-
корлигида ташкил этилган фестиваль қадимий ва ҳа-
миша навқирон воҳанинг бой сайёҳлик салоҳиятини 
кенг тарғиб қилишга йўналтирилгани билан ҳам аҳа-
миятли бўлди.

7 кун давом этган халқаро фольклор фестивалида 
400 дан ортиқ хорижий қатнашчилар, 20 нафар юқори 
мартабали меҳмонлар, жами 50 та хорижий давлат-
дан 10 минг 200 га яқин хорижий сайёҳлар ташриф 
буюрди.

Ушбу маълумотлардан ҳам кўриниб турибдики, 
Сурхон диёрида туризм имкониятлари кенгайиб бор-
моқда. Мутасаддилар ҳам бевосита туризм воҳа кела-
жагида ўзига хос ўрин эгаллашини алоҳида эътироф 
этиб, ушбу соҳани янада ривожлантиришга катта эъ-
тибор қаратишмоқда.

* * *
Сурхондарёда 600 га яқин маданий мерос объект-

лари мавжуд бўлиб, ушбу туристик масканларнинг 
ҳар бирига сайёҳларни жалб этиш, туризм масканла-
рини янада обод қилиш, шарт-шароитлар ҳозирлаб, 
саёҳатчиларнинг энг севимли масканига айлантириш 
муҳим масалалардан саналади.

Ўтган давр мобайнида туризмни ривожлантириш 
борасида амалга оширилаётган ишларни таҳлил қи-
ладиган бўлсак, биргина 2023 йил вилоятга 32 та ин-
вестицион лойиҳа жалб этилиб, 172,8 миллиард сўм 
маблағ ўзлаштирилди.

Шунингдек, жорий йилнинг ўтган даври мобайнида 
ҳудуд инфратузилмасини яхшилаш ва туристларга қу-
лайликлар яратиш мақсадида 31 та Wi-fi  нуқталари 
ташкил этилди ва “Ўзстандарт” асосида 15 та туманда 

жойлашган ёдгорликларга жами 28 та йўл кўрсаткич 
белгилари ўрнатилди.

Ҳудуддаги жойлаштириш воситалари сони 215 
тага етказилди (шундан 58 таси меҳмонхона, 19 таси 
хостел, 138 таси оилавий меҳмон уйлари бўлиб, улар-
даги жами хоналар сони 1930 та ҳамда ўринлар сони 
4228 тани ташкил қилади). Шунингдек, 91 та санато-
рий ва клиника бўлиб, уларда 3 300 дан зиёд койкалар 
мавжуд. Шу билан бирга, 58 та туроператорлик субъ-
екти, 124 та туристик синфга мансуб автобус, 48 та ав-
тобус, 44 та микроавтобус, 2 та электромобиль, 3 та 
гидроцикль, 4 та моторли қайиқ ва бошқа транспорт 
воситалари сайёҳлар хизматига шай турибди.

Охирги 3 йил ичида туризм соҳасида фаолият кўр-
сатаётган компаниялар сони 2-2,5 баробарга ошган. 
Жумладан, ўтган йили жами туристик корхоналар 260 
тани ташкил этган бўлса, 2024 йилга келиб, уларнинг 
сони 275 тага етказилди.

Вилоятимизда жами 58 та туроператор ва тура-
гентлар фаолияти йўлга қўйилган бўлиб, шундан 2024 
йил мобайнида 6 та сайёҳлик корхонаси (2 та туропе-
ратор, 4 та турагент) фаолияти йўлга қўйилган. Йил 
бошидан буён 5 та меҳмонхона, 4 та меҳмон уйи, 2 та 
хостел ишга туширилди.

Туризмни ривожлантириш борасида амалга оши-
рилаётган лойиҳалар негизида нафақат саёҳатчи-
ларни ҳудудга жалб этиш, балки маҳаллий аҳоли ва-
килларининг ҳам туризм йўналишидаги қизиқиш ва 
имкониятларини кенгайтириш, шу йўналишда тад-
биркорликни йўлга қўйиб, янгидан-янги иш ўринлари 
яратиш каби устувор вазифалар ҳам белгиланган. Не-
гаки, қанчалик сайёҳлар ташриф буюрса, энг аввало, 
туроператорларга, меҳмонхоналар, шунингдек, улар 
учун миллий ва замонавий таомларни ҳозирлайдиган 
ошпазлар учун шу қадар хизмат кўрсатиш имконият-
лари ошиб боради. Энг муҳими, юртимизнинг, диёри-
мизнинг гўзал гўшалари, қадим қадамжолари билан 
дунёни янада кенгроқ танитиш имкони ошади.

УЧТА ҲУДУДДА ТУРИСТИК ЗОНА
Вилоятда туризм соҳасига инвесторларни жалб қи-

лиш мақсадида кичик туристик зоналар, туризм клас-
терларини ташкил этиш бўйича амалий ишлар олиб 
борилмоқда. Хусусан, Сурхондарёнинг энг диққатга 
сазовор ҳудудлари танлаб олиниб, 3 та ҳудудда кичик 
туристик зоналар ташкил этиш кўзда тутилган. Жум-
ладан, Бойсун туманида “Омонхона” қишлоғи, “Зов-

боши” тоғли ҳудуди, “Дарбанд” қишлоғи ҳудудларини 
ўз ичига олган Бойсун кичик туризм зонасини ташкил 
этиш борасида ҳам бир қатор амалий ишлар олиб бо-
рилмоқда.

Айни вақтда “Бойсун-Термиз қурилиш” МЧЖ томо-
нидан Бойсун туманининг “Инкобод” маҳалласи, “Зов-
боши” массивида 7,5 га ер майдонида туризм клас-
тери ташкил этилган. Киритилган инвестиция миқдори 
15 млрд сўмни ташкил этади.

Сариосиё ва Узун туманларида Хонжиза тоғ тиз-
малари ён бағирларида ҳамда Сариосиё тумани Сан-
гардак қишлоғи ҳудудларида Сариосиё кичик туризм 

зонаси ташкил этилиб, ҳозирда дор йўли лойиҳасига 
старт берилди. Ушбу ҳудудда Сангардак — туризм 
қиш лоғи мақомини олди. “Тўпаланг” миллий табиат 
боғи ҳамда Тўпаланг сув омбори ҳудудида экотуризм 
масканини ташкил этиш бўйича юмушлар қизғин кеч-
моқда.

Шунингдек, Шеробод тумани Шалқон қишлоғи, Хў-
жаикон туз кони ҳамда ҳудуддаги мевали боғларни 
ўз ичига олган Шеробод кичик туризм зонасини таш-
кил этиш ҳамда уларда замонавий меҳмонхона маж-
муалари, маданий-соғломлаштириш, савдо-кўнгило-
чар ва туризм аҳамиятига эга бўлган бошқа объект-
лар қуриш, замонавий муҳандислик инфратузилмаси 
объект ларини ташкил этиш ҳам саёҳатчиларни воҳа-
мизга жалб этиш ва улар учун муносиб шарт-шароит 
яратиш борасидаги муҳим йўналишларимиздандир.

Ушбу ҳудудда “Зараутсой маскани” МЧЖ томони-
дан экотуризм зонаси ва меҳмон уйлари, шунингдек, 
Хўжаикон туз кони ҳудудида давлат шерикчилиги асо-
сида туристик масканлар ташкил этилмоқда.

“ТУРИЗМ КЎЧАЛАРИ” 
ХИЗМАТГА ШАЙ

Қувонарлиси, вилоятимизда жами 4 та туризм кў-
часи ташкил этилган бўлиб, Бойсун туманидаги Олма-
зор кўчаси туризм кўчасига айлантирилиши натижа-
сида 45 та хизмат кўрсатиш объекти ишга тушди ва 
64 та доимий янги иш ўрни яратилди. Денов тумани-
даги Мустақиллик кўчаси туризм кўчасига айлантири-
лиши натижасида 70 та хизмат кўрсатиш объекти таш-
кил этилди ва 91 нафар фуқаро доимий иш билан таъ-
минланди. Шунингдек, Шеробод туманидаги Аҳмад 
Дониш кўчаси туризм кўчасига айлантирилиши нати-
жасида 41 та хизмат кўрсатиш объекти ишга тушди ва 
65 та доимий янги иш ўрни яратилди. Термиз шаҳри-
даги Навбаҳор ва Дилнаво кўчалари туризм кўчасига 
айлантирилиши натижасида эса 53 та хизмат кўрса-
тиш объекти ташкил этилди ва 78 та доимий янги иш 
ўрни очилди.

Бундан ташқари, 211 та туризм инфратузилмаси 
яратилди (152 та Wi-fi  нуқтаси, 57 та СГШ ва 2 та ту-
ризм ахборот маркази). 2024 йил учун вилоят доира-
сида жами 25 та оммавий туризм тадбирлари режа-
лаштирилган бўлиб, 2024 йил июнь ҳолатига кўра ви-
лоятда 11 та оммавий туризм тадбирлари ўтказилди. 
Шундан 6 таси халқаро тадбирлар ҳисобланади.

ХОРИЖЛИКЛАРНИНГ ҚИЗИҚИШИ 
БОШҚАЧА

Туризм йўналишидаги халқаро алоқаларимиз ҳам 
йилдан-йилга мустаҳкамланиб бормоқда. Шу йилнинг 
январь-февраль ойларида Япония давлати пойтахти 
Токио шаҳрида “Сурхондарё вилоятининг туризм са-
лоҳияти” номли тарғибот дастури амалга оширилди 
ва Япониянинг бир нечта сайёҳлик агентлари билан 
ҳамкорлик шартномалари имзоланди. Апрель-май ой-
ларида эса Сурхондарё — Пекин ҳамда Сурхондарё 
— Венгрия ўртасида инвестициялар, саноат, савдо ва 
туризм ҳамкорлиги истиқболлари мавзусидаги форум-
ларда ҳам бир қатор манфаатли келишувларга эри-
шилди.

Бундан ташқари, жорий йилнинг 28-29 февраль 
кунлари вилоятимизда Сурхондарё-Япония инвести-

цион форуми ташкил этилган бўлиб, ўтган инвестиция 
форумида вилоят ҳудудига хорижий сайёҳларни жалб 
қилиш бўйича муҳим келишув ва муҳокамалар ўтка-
зилди. Жумладан, Япониянинг Токио, Нагоя ва Хок-
кайдо вилоятлари вакиллари билан Сурхондарё ви-
лоятига сайёҳларни жалб қилиш бўйича муҳокамалар 
бўлиб ўтди. Бунинг натижасида жорий йилнинг якунига 
қадар вилоят ҳудудига қўшимча равишда 200 минг на-
фар хорижий сайёҳ жалб қилиниши режалаштирилиб, 
жами ташриф буюрган хорижий сайёҳлар сонини 750 
минг нафарга, шунингдек, туризм экспорти ҳажмини 
150,0 млн АҚШ долларига етказиш режалаштирилган.

ТУРИЗМ ВА МАНФААТЛИ 
ИНВЕСТИЦИЯ

Инвестиция форумида воҳалик 50 дан ортиқ тад-
биркорлар қатнашиб, жами 650,0 млн АҚШ доллари 
миқдоридаги 18 та йирик лойиҳаларни амалга оши-
риш бўйича келишув шартномалари имзоланди. Хусу-
сан, Сурхондарё-Япония технологик университетини 
ташкил этиш ҳам лойиҳалар қаторидан жой олган.

Шу билан бирга, 14 та лойиҳага 316,0 млн АҚШ 
доллари миқдорида пул тикувчи маҳаллий инвестор-
лар жалб қилиниб, бу борада келишув шартномалари 
имзоланди.

Шунингдек, жорий йил 1 июнь ҳолатига кўра, ви-
лоят ҳокимлиги, туроператор ва меҳмонхоналар томо-
нидан 8 та хорижий давлат (Хитой, Туркия, Сингапур, 
Япония, Жанубий Корея, Венгрия, Эрон ва Тожикистон) 
вакиллари ва туризм соҳасидаги тадбиркорлари билан 
яқин алоқалар ўрнатилиб, туризм соҳасида инвести-
цион лойиҳаларни амалга ошириш, қолаверса, кириш 
ва чиқиш туризмини кўпайтириш бўйича муҳокамалар 
ўтказилди.

Туризмга инвестиция жалб қилиш йўналишидаги 
мазкур расмий учрашувларда турли соҳалар бўйича 
шартномалар имзоланган бўлиб, эришилган кели-
шув-шартнома талабларини ўз муддатларида амалга 
ошириш мақсадида назорат режаси ишлаб чиқилиб, 
Туризм қўмитасига тақдим этилди.

Шу йилнинг ўзида икки бор вилоятимиз ҳокими 
Улуғбек Қосимов раҳбарлигидаги вилоят делега цияси 
Хитой давлатида бўлди. Ташрифлар давомида на-
фақат Хитой давлати иқтисодий компания вакил-
лари билан, балки сайёҳлик агентликлари раислари 
ва сайёҳлик компаниялари президентлари ҳамда бош 
ижрочи директорлар билан ҳам икки томонлама уч-
рашувлар ўтказилди. Музокаралар давомида Хитой 
давлати етакчи сайёҳлик компаниялари билан ҳам-
корликда Ўзбекистоннинг туризм салоҳияти ҳақида 
брошюраларни чоп қилиш, кенг тарқатиш, Термиз ва 
Хитой шаҳарлари ўртасида чартер рейсларни таш-
кил этиш, хорижий сайёҳларни қабул қилиш имкони-
ятлари ва шарт-шароитлари билан таништириш мақ-
садида 2024 йилда Хитой сайёҳлик компаниялари 
вакилларидан иборат делегациянинг Сурхондарёга 
ташрифини ташкил қилишга келишиб олинди.

Шунингдек, Япониянинг “H.I.S.Co.Ltd.” сайёҳлик 
компанияси билан ҳамкорликда Сурхондарё вилоя-
тининг туризм салоҳиятини тарғиб қилишга бағишлан-
ган видеоролик суратга олиш, зиёрат, гастрономик 
ва экотуризм йўналишлари бўйича янги “туризм кон-
тентлари”ни ишлаб чиқиш, мамлакатимиз учун ишлаб 
чиқилаётган туризм маршрутларига Термиз шаҳрини 
киритган ҳолда брошюралар тайёрлаш бўйича кели-
шувларга эришилди.

Эътиборлиси, Япониянинг “Alpha Gakuin” инс-
титути билан ҳамкорликда жами 30 кишидан иборат 
мактаб ва мактабгача таълим муассасалари мудир-
лари ҳамда директорларини япон тили ва Япониядаги 

боғча ҳамда мактаблардаги ўқитиш системасини ўрга-
тиш бўйича келишувга эришилди. Ушбу лойиҳа 2024 
йил 1 июндан 2025 йил май ойига қадар давом этади. 
Курс якунлангандан сўнг мактаб ва мактабгача таъ-
лим муассасаларининг мудирлари ва директорлари 
Япония давлатига малака оширишга юборилади. Ло-
йиҳадан асосий кўзланган мақсад — Япония таълим 
системасини ўзимизда жорий этишдир.

Ўтказилган оммавий ҳамда халқаро тадбирлар 
натижасида вилоятга жами 20 минг нафар сайёҳ 
ташриф буюриб, шундан 4 минг нафари хорижий сай-
ёҳларни ташкил этди.

ЭЛЛИН МАДАНИЯТИ —                    
ОЧИҚ МУЗЕЙДА

Воҳада туризмни ривожлантириш мақсадида ол-
димизга бир қатор режа ва мақсадларни қўйганмизки, 
йил давомида вилоятимизга келаётган хорижий ту-
ристларнинг сонини 500 мингтага, маҳаллий турист-
лар сонини 1 миллион 800 мингтага ҳамда туризм 
экспорти ҳажмини 100 млн долларга етказиш белги-

ланган. Шунингдек, туризм ва ёндош хизмат кўрсатиш 
соҳаларида 23 та янги инвестиция лойиҳаси доира-
сида 510 млн доллар инвестиция маблағлари ҳамда 
48 та янги меҳмонхона лойиҳалари доирасида 45 
млн доллар инвестиция маблағлари жалб қилинади 
ҳамда 1 550 та иш ўрнини яратиш режалаштирилган. 
Йил якунига қадар 35 та объектга 195 та йўл кўрсаткич 
ва муҳофаза белгилари ўрнатилиши, ҳудуддаги жой-
лаштириш воситалари сонини 1 бараварга ошириш 
чораларини кўриш, бунда меҳмонхоналар сонини 60 
тага, оилавий меҳмон уйларини 150 тага, хостеллар 
сонини 20 тага етказиш орқали улардаги ўринлар со-
нини 5 000 тага етказиш режалаштирилган.

Қолаверса, Бойсун туманида эллин маданияти ёд-
горлигига оид Узундара қалъасида очиқ осмон ости-
даги музей ташкил қилинади.

“HILTON” ҚАД КЎТАРМОҚДА
Туризм йўналишида амалга оширилаётган 

ишлар кўлами сайёҳларни жалб қилишга ҳар то-
монлама пухта тайёргарлик кўрилаётганидан да-
лолатдир. Сурхон диёрига ташриф буюрган саё-
ҳатчи ҳам дам олиши, ҳам тиллоларга тенг тари-
химиз билан танишиши, ҳам очиқ осмон остидаги 
музей, экотуризм масканлари қўйнида бунёд эти-
лаётган санаторийларда, соғломлаштириш мас-
канларида саломатлигини тиклаб, катта таассу-
рот билан ортига қайтиб кетиши ва келаси сафар 
ўзи билан бир олам саёҳатчиларни ҳудудга етак-
лаши керак.

Айни шу мақсадда Омонхона ҳудудида махсус ўр-
ганиш ишларини ўтказиб, ҳудудда 5 та соғломлашти-
ришга ихтисослашган меҳмонхона қуриш ишлари 
амалга оширилади. Вилоятнинг салоҳиятли ҳудуд-
ларида 10 та туризм қишлоғи ташкил этиш юзасидан 
чора-тадбирлар ишлаб чиқилган. Термиз шаҳар ва 
барча туманлар марказларида 15 та туну кун ишловчи 
туризм кўчалари ташкил этиш режалаштирилган. На-
тижада 1000 тага яқин хизмат кўрсатиш объектлари 
ташкил этилиши ва 2 минг та доимий янги иш ўрни 
яратилиши кўзда тутилмоқда.

Шу йилнинг декабрь ойида Термиз халқаро гас-
трономик фестивали ўтказилиши ҳам режалашти-
рилган бўлиб, ушбу тадбирга Тожикистон ва Қирғи-
зистон республикалари вакиллари иштирок этиши 
ва кўплаб сайёҳлар ташрифи кўзда тутилмоқда.

“Интер Инжиниринг” компанияси (Сингапур) томо-
нидан Термиз шаҳри, “Тупроққўрғон” МФЙ ҳудудида 
150 млн долларлик замонавий “Hilton” меҳмонхонаси 
ва “Конгресс ҳолл” қурилиши бошланган бўлиб, ушбу 
лойиҳа амалга ошиши натижасида 300 та янги иш 
ўрни ташкил этилади.

Бир сўз билан айтганда, Сурхон диёрида туризмни 
ривожлантириш учун ҳали жуда кўп ишлар амалга 
оширилмоғи керак, аммо ҳукумат қарорлари, амалга 
оширилаётган йирик ислоҳотлар, халқаро миқёсда 
ҳамкорликнинг янги уфқлари кенгайиб бораётгани-
нинг ўзиёқ мамлакатнинг энг жанубий минтақасида 
туризмнинг келажагига оптимистик қарашга имкон бе-
ради. Сурхондарёмиз табиат инъом этган жойлашуви 
ва географик иқлими билан ҳам чинакамига туризм 
ўчоғи бўлиб ер юзида сайқал топганига ҳеч шубҳа 
йўқки, қайси ҳудудга борманг, ўша жойда ёдгорликлар, 
дам олиш масканларига, туризм объектларига рўбарў 
келаверамиз. Маданий ва тарихий жойларнинг қачон 
аҳамияти ошади? Қачонки, аввало, ўзимиз яхши анг-
ласак, бориб ўз кўзимиз билан кўриб, мириқиб дам 
олиб, ҳар биримиз саёҳатчига айлансак, ана шунда-
гина биз бошқаларни ҳам воҳамизга таклиф қила ола-
миз.

Жўрабек ТЎРАЕВ,
Сурхондарё вилояти 

ҳокимининг ўринбосари.

ТАМАДДУН БЕШИГИ
Сурхон диёри сайёҳларни ўзига жалб қилмоқда

1 - á.

1980 йилларнинг иккинчи ярмида Ўзбекис-
тонда ижтимоий онг ўзгарган, зиёли қатлам 
вакиллари орасида собиқ иттифоқнинг тота-
литар тизимига нисбатан норозилик кайфияти 
шаклланиб улгурган даврлар эди. Биз, Тошкент 
давлат университети (ҳозирги ЎзМУ)нинг ўзбек 
филологияси факультети талабалари ҳам ижти-
моий-сиёсий эврилиш шабадаларидан энди-
гина баҳраманд бўлиш арафасида турган авлод 
эдик. Чунки биз яшаб турган Талабалар шаҳар-
часи, таъбир жоиз бўлса, “марказий штаб” ва-
зифасини ўтар, ётоқхоналарда адабий баҳс-му-
нозаралар, мушоиралар, шоир-ёзувчилар билан 
учрашувлар, ўзбек тилининг мақомини кўтариш 
масаласига бағишланган йиғинлар тез-тез ўтка-
зиб турилар эди. Шоир-ёзувчилар, журналист-
лар билан бўлган учрашувлар, уларнинг янги 
чоп этилган тўпламларига дастхат ёздириб ол-
ган даврларимиз ҳозиргача ўзининг илиқ бир 
таассуроти билан қалбимизда муҳрланиб қол-
ган. Чунки чекка қишлоқларда фақат ўз орзу-ха-
ёллари билан юрган, ижод аҳлини фақат расм-
лардагина кўрган, азим шаҳарнинг шовқин-су-
ронли муҳитига эндигина кўника бошлаган биз 
талабалар учун “тирик ижодкорлар”ни кўриш, 
улар билан бир даврада мулоқотда бўлиш, ай-
ниқса, дастхатлари битилган китобларини ўз 
қўлларидан олиш жуда катта шараф эди.

Яширмайман, мен “дунёда ягона, қудратли ва 
адолатли” бўлган советлар диёрида туғилганим-
дан фахрланиб яшаганман. Коммунистик партия ва 
унинг раҳнамоларининг сохта ўгит ва ғоялари бо-
лаликдан онгимизга шу қадар кучли сингдирилган 
эканки, бошқача ҳаёт бўлишини тасаввур ҳам қи-
лолмаганмиз...

ТошДУ (ҳозирги ЎзМУ) тарих факультетининг та-
лабаси бўлган Тўлқин Алимардонов билан ўша “уй-
ғониш даврлари”да танишганман. У билан илк та-
нишган кунларимданоқ менда ўзгача таассурот қол-
дирган. Унда кўпгина тенгдошларимда кўрмаган 
шижоатни кўрганман. Нигоҳлари ўткир, фикрлари 
теран, гаплари кескин, сохта мулозаматдан холи, 
қарашларида муросасиз йигит бўлиб туюлган эди. 
Мана, орадан салкам қирқ йил ўтяптики, у ҳамон 
ўша-ўша...

Университет таълимидан сўнг у аспирантурада 
ўқиди. Мен матбуот соҳасида ишладим. Тўлқин Али-
мардоновнинг жамият, шахс ҳақидаги фикрлари, му-
айян жамият аъзоларининг ҳуқуқ ва мажбуриятлари 
ҳақидаги қарашлари ўша даврлардаёқ мени лол 
қолдирган, очиғи, таажжубга соларди. Чунки “озод 
ва ҳур” советлар мафкураси билан озиқланган ми-
ямга унинг фикрлари баъзан ғайритабиий туюлар 
эди.

Тўлқин Алимардоновнинг номзодлик илмий иши 
Шароф Рашидовнинг қўриқ ерларни ўзлаштириш 
билан боғлиқ мавзуда эди. Шароф Рашидов раҳбар-
лик қилган даврдаги Ўзбекистоннинг ижтимоий-сиё-
сий ҳаёти ҳақида кўп гапирар, табиийки, унинг ак-
сарият фикрлари биз кўп эшитиб, кўникиб қолган 
қолипдаги “озод ва адолатли советлар мамлакати”-
нинг мафкурасига унчалик мос тушмас эди.

Бир куни Шароф Рашидов ҳақида қўшимча факт-
лар ва маълумотлар олиш мақсадида бир олимнинг 
уйига бордик. Тўлқин илмий иши шу мавзуда эка-
нини айтиб, у кишидан илмий ишни қай тартибда 
ёзиш, қайси масалаларга кўпроқ эътибор қаратиш 
лозимлиги ҳақида маслаҳат сўради. Бизнинг ташри-
фимиз катта домлани унчалик қувонтирмагандай 
туюлди менга. Сабаби, жуда бепарво ҳолда ўтирди 
ва бу мавзуни йиғиштириб қўйишни маслаҳат берди. 
Шу билан бирга Шароф Рашидовнинг шахси ва сиё-
сий фаолияти ҳақида бироз номарғуб гапларни ҳам 
айтиб ўтди. Ҳафсаламиз пир бўлиб қайтдик. Бироқ 
кўп вақт ўтмай, у кишининг гаплари ўз исботини топ-
гандай бўлди. Ўзбекистон осмонини қора булутлар 
қоплай бошлади. Миллий қадриятлар, дин, урф-о-
датлар эскилик сарқити сифатида талқин қилина 
бош лади. Айниқса, Наврўз байрамига бўлган муно-
сабат кўпчиликнинг ёдидан чиқмаган бўлса керак.

Ёзувчилар уюшмасида бўладиган адабий кеча-
ларга, янги нашр этилган асарлар тақдимотларига 
ҳамда турли тадбирларга имкон қадар қатнашиб ту-

рар эдик. Бир куни Пиримқул Қодировнинг “Юлдузли 
тунлар” (“Бобур”) романи муҳокамасига бағиш-
ланган йиғилишда қатнашиб қолдик. “Босқинчи ва 
золим шоҳ Бобур”ни идеаллаштирганликда айблаб 
Пиримқул Қодировга қанчалик даражада сиёсий 
айб ёпиштиришга бўлган ҳаракат ҳозиргача кўз ўн-
гимдан кетмайди. Ўшанда профессор Умарали Нор-
матов қаттиқ ҳаяжон ва изтироб билан ушбу йиғи-
лишдан 30-йилларнинг ҳиди келаётганини очиқ-ой-
дин айтган эди. Шундан сўнг Пиримқул Қодировнинг 
“Шарқ юлдузи” журналида бериб борилаётган “Ав-
лодлар довони” (“Ҳумоюн ва Акбар”) романи чоп 
этилишдан тўхтатилган.

Миллат арбобларининг шахсияти, ижтимоий, 
сиё сий, илмий ва ижодий фаолиятларига қара-
тилган мафкуравий ҳужумлар марҳум Шароф Ра-
шидовнинг ҳам номига ўзининг қора кўланкасини 
ташламасдан ўтмади... Ўша вақтдаги “Марказ” то-
монидан уюштирилгин бу саҳна Ўзбекистон КП МК-
нинг хатига асосан 1986 йил 22 майда №617-сонли 
“Шароф Рашидов хотирасини абадийлаштириш 
тўғрисидаги қарорни бекор қилиш” ҳақида қарор қа-
бул қилинади...

Юқорида айтиб ўтганимиздек, биз маслаҳат 
сўраб борган олимнинг айтганлари ўз тасдиғини 
топ ган эди. Ш.Рашидов номи қораланди. Т.Алимар-
доновнинг номзодлик илмий иши ҳам бошқа мавзуга 
ўзгартирилди. “Рашидовчилик” деган кампаниябоз-
лик вужудга келди. Матбуотда Рашидовнинг “айби 
ва нуқсонлари”ни кимўзарга ошкор қилиш авжига 
чиқди. Кутилмаган бу ўзгаришлар оммани эсанкира-
тиб қўйди. Жамиятда ишончсизлик муҳити юзага ке-
либ, одамлар кимга ва нимага ишонишларини бил-
май қолишди.

Шахслар ва омма ўртасида жипслик бўлмаган 
жойда бошбошдоқлик, ишончсизлик, адолат та-
мойилларидан чекиниш, ҳақиқатни кўра олмаслик 
ёки тан олмаслик кайфияти шаклланади. Омма-
нинг тарқоқлиги, муайян ғоя ва эзгу мақсад йўлида 
уюша олмаслик, сиёсий онгнинг пастлиги, халқни 
эргаштира олиш қобилиятига эга бўлган шахслар 
тақдирига бефарқлик, ундай шахсларни қўллаб-қув-
ватлаш салоҳиятининг етишмаслиги ҳам жамиятда 
адолатсизлик ва парокандаликнинг илдиз отишига 
сабаб бўлади.

Муаллиф “Шароф Рашидов” китобида Шароф 
Рашидов шахси ва сиёсий фаолияти доирасида 
шахс ва омма ўртасидаги мавжуд муносабатнинг 
мувофиқ ва зиддиятли қирраларини илмий нуқтаи 
назардан таҳлил қилади. Воқеа-ҳодисаларга муно-
сабат билдирар экан, аввало, давр ва муайян си-
ёсий вазият тақозосидан келиб чиқиб фикр билди-
ради.

Мамлакатнинг ижтимоий-сиёсий, маънавий-маъ-
рифий таназзули сабабларини фақат марказдан ах-
тармай, балки ички бошқарув тизимида ҳам муҳит 
аянчли аҳволга келиб қолганлигини эътироф этиши-
миз лозим деб уқтиради.

Чунки миллатдан шахслар етишиб чиқмас экан, 
жамиятда оломонча кайфият барқарор мафкурага 
айланиши мумкин, оқибатда оломон ўз ичидан ети-
шиб чиққан йўлбошчиларни ўзларининг биқиқ ор-
зу-мақсадларига хизмат қилдиришга ундаши ёки 
уларни умуман маҳв этиш даражасигача бориши 
мумкин деган фикрларни баён қилади.

“Шароф Рашидов” китоби ўтган асрнинг иккинчи 
ярмида мамлакатимизда қўриқ ерларни ўзлашти-
риш билан боғлиқ масалаларга, хусусан, чўл ҳу-

дудларининг мелиоратив ҳолатини яхшилаш бора-
сида амалга оширилган ишларнинг беқиёс кўлами 
ҳақида, шунингдек, Москванинг бу ишларга қай 
тарзда муносабатда бўлганлиги тўғрисида илмий 
нуқтаи назардан, холисона баҳо берганлиги билан 
ҳам аҳамиятлидир.

“...Унинг узоқни кўзлаган раҳбарлик шижо-
ати шундаки, марказнинг пахта хомашёсига бўл-
ган беқиёс эҳтиёжини қалқон қилиб, марказ ман-
фаатларини Ўзбекистон равнақи — ўзбек халқи-
нинг манфаатларига хизмат қилдирди. Бунинг 
учун моҳир сиёсатчилик қобилияти ҳам зарур эди, 
албатта. Чунки ҳукмронлар олдига “Биз пахта 
берадиган бўлсак, сиз бизга фалон-фалон нар-
саларни беринглар”, деган тўғридан-тўғри та-
лаб билан чиқишнинг ўзи сиёсий тажрибасизлик-
дан бошқа нарса эмас эди. Шунинг учун ҳам Ш.Ра-
шидов съезд ва шунга ўхшаш олий йиғинлардан 
унумли фойдаланган, марказ раҳбарлари олдида 
Ўзбекистонда пахта етиштиришнинг эркин ис-
тиқболлари ҳақида маъруза қилган. Юқорида ай-
тилган буюк давлатчилик сиёсати намояндала-
рининг иштаҳасини қитиқлагач эса, бунинг учун 
янги ерларни ўзлаштириш лозимлиги, кўплаб тех-
ника ва технологиядан марказнинг ёрдам бериши 
лозимлигини қистириб ўтар, сўнгра залдаги Ўз-
бекистон депутатлари Ш.Рашидовнинг фикрини 
тасдиқловчи, тўғрироғи, ана шу фикрларни янада 
мустаҳкамловчи чиқишлар қилишарди”. (Т.Алимар-
донов. “Шароф Рашидов” Н.Ҳамраев билан суҳ-
бат. 67-бет).

Шароф Рашидов Ўзбекистон манфаати учун 
марказ билан қанчалик дипломатик йўлни тутган 
бўлмасин, иттифоқдош республикаларга нисбатан, 
жумладан, Ўзбекистонга ҳам марказнинг қарашлари 
мустамлакачилик сиёсатилигича қолаверган. Омма 
ўзининг устидан ўрнатилган ялтироқ сиёсатнинг, 
яъни “инсонпарварлик” ғояларига содиқлигича ҳаёт 
кечирган. Ш.Рашидов билан халқ ўртасида ҳамфикр 
бўлиб, ягона мақсад сари интилиш йўллари кўрин-
мас пардалар билан тўсиб қўйилган. Бундан бо-
шқача бўлиши мумкин ҳам эмас эди. Чунки тотали-
тар тузумнинг узоқ йиллик сиёсий-мафкуравий бо-
сими барча иттифоқдош республикалар сингари 
Ўзбекистонда ҳам оломон психологиясини шакл-
лантириб улгурган эди. Бундай муҳитда омма ўзи-
нинг чинакам раҳнамоларини қўллаб-қувватлашга, 
мустамлакачилик сиёсатига қарши турган кучлар 
билан бир сафда бўлишга журъат тополмаган.

Муаллиф ўзининг барча тарихий-илмий моногра-
фияларида шахс ва жамиятнинг ўзаро муносабати, 
жамиятда инсон омилининг ўрни, тараққиёт ёки та-
наззулнинг туб илдизлари ҳақида аниқ, илмий хуло-
салар асосида фикр юритади. Муаллифнинг фик-
рига кўра, жамият тараққиётида алоҳида шахслар-
нинг ўрни улкан бир механизм даражасида бўлиб, 
нечоғлиқ катта аҳамият касб этиши аниқ факт ва да-
лиллар асосида баён қилинади.

Узоқ йиллар давомида эрки ўзида бўлмаган қавм-
нинг онгида қуллик психологияси шаклланиб, оло-
монча фикрлаш тарзи етакчи мафкура кўринишида 
ўзини намоён қилади. Улкан механизмнинг юзага 
чиқа олмаслигига эса оломоннинг халқ бўлиб уюша 
олмаганлиги, шахслар фаолиятига бўлган эҳтиёж-
нинг йўқлиги, миллий қадрият ва анъаналарга вар-
варларча муносабат сабаб бўлиши мумкин.

Жамиятда халқ манфаатлари ва қадр-қимма-
тини ҳимоя қиладиган механизм кучли бўлса, ўша 

тузумда юксалиш бўлади. Юксак тараққиёт сари ин-
тилиш омиллари шаклланади ҳамда фаровон тур-
муш барпо бўлади. Бундай шароитнинг юзага ке-
лиши эса миллатни, халқни ўзига эргаштира ола-
диган, зеҳнияти кучли, адолатни турмуш тарзига 
айлантира олиш қобилиятига эга шахсларнинг ву-
жудга келиши билан белгиланади.

Миллат ўзини ўзи англаган бўлса (аслида, ўзли-
гини англаган жамоа миллат мақомига эга бўлади) 
бундай шахсларни ўзлари кўтаради. Агар миллат 
пароканда бўлса, қадимий қадрият ва анъаналари-
дан маҳрум қилиниб, мутеликка гирифтор бўлади. 
Ундай миллат орасидан шахс даражасига кўтарил-
ган инсонларнинг чиқиши қийин кечади, деган хуло-
сага келади.

Иқтидорли сиёсатшунос олим Тўлқин Алимар-
доновнинг “Шароф Рашидов” китобида тарихий ил-
дизи кўҳна ўтмишга бориб тақалган, камолот бо-
бида жаҳонга дарс берган, тақдир тақозосига кўра 
бир муддат (сал кам бир ярим аср) ўз эрки ўзида 
бўлмаган миллат ва бу миллатни эркин ва мустақил 
бошқариш ҳуқуқи ўзида бўлмаган, юксак сиёсий 
онги ва миллатига бўлган меҳри, виждон амри би-
лан бошқарган шахс ҳақида аниқ далил ва манба-
лар асосида маълумотлар берилган.

Юқорида эслаганимиздек, бир вақтлар Тўлқин 
Алимардоновга бу мавзудан бутунлай воз кечиши 
кераклиги ҳақида маслаҳат берганлар ҳам бор эди. 
Сабаби, Шароф Рашидов номи ва унинг сиёсий фа-
олияти тарих саҳифасидан буткул ўчириб юбори-
лишига улар ишонишган. Ўзбекистон КП МКнинг 
1991 йил 14 сентябрда бўлиб ўтган фавқулодда 
ХХIII съезди бу борадаги ғайри фикрларга зарба бе-
риш йўлидаги биринчи қадам бўлди... Ўзбекистон 
Компартиясининг ХХI съезди 3-резолюциясининг 
2-банди, яъни марказкомнинг ҳисоботи маърузаси 
бўйича республиканинг собиқ биринчи котиби Ша-
роф Рашидов хусусидаги айбнома бекор қилинди.

Юрт мустақилликка эришди. Миллатнинг асрий 
орзу-ниятлари рўёбга чиқди. Лекин бу — жамият-
даги барча қатламнинг онгида кескин ўзгариш юз 
берди дегани эмас эди. Айниқса, ўтмиш тарихга, 
шахслар фаолиятига баҳо беришда турли хил қа-

рашлар юзага келди. Бу ҳолат, албатта, табиий ҳол 
деб қаралиши керак. Тарих солномаларидан маъ-
лумки, ўтиш даври ҳеч қачон ўз-ўзидан, силлиқ кеч-
ган эмас. Фикрлар хилма-хиллигининг пайдо бў-
лиши қарама-қаршиликларнинг ҳам юзага келишига 
туртки бўлиши табиий. Тарихнинг эврилиш нуқтала-
рида шахс билан омма орасидаги тафовут яна бир 
бор ўзини намоён қилмасдан иложи йўқ. Чунки, асо-
сан, шахсларнинг ақл-идроки, саъй-ҳаракати ва ти-
нимсиз изланиш ва меҳнатлари эвазига келган ўз-
гариш ва янгиликларга омманинг тезда кўникиб ке-
тиши қийин кечган.

Шароф Рашидовнинг шахси ва сиёсий фаолия-
тига баҳо беришда ҳам шу ҳолат кўзга ташланади. 
Тўлқин Алимардоновнинг фикрича, Ш.Рашидов 
ҳақидаги фикрларни тўрт гуруҳга ажратиш мумкин:

Биринчиси: Ш.Рашидов ҳаётлик давридаги асос-
ли-асоссиз мақтовлар. Бундай мақтовлар унинг ада-
бий ва сиёсий фаолиятига ҳам тааллуқли бўлган.

Иккинчиси: Ш.Рашидов шахси қоралангандан 
кейинги асосли-асоссиз танқидлар. Бу гуруҳ “жабр-
дийдалар” ва “кампаниябозлик” тарафдорларининг 
кимўзарга чиқишлари билан изоҳланади.

Учинчиси: Ш.Рашидов фаолиятига аниқ баҳо 
беришга иккиланганлар, яъни эҳтиёткорлар. Бу гу-
руҳдагилар учун Ш.Рашидовнинг фаолияти ўта “му-
раккаб”. Яхши томонларини айтай деса, кечаги то-
талитар тузум ва коммунистик партия билан боғлиқ 
жиҳатлари бор. Камчиликларини айтай деса, унинг 
шахси ва сиёсий фаолияти мамлакат Президенти 
томонидан оқланган...

Тўртинчиси: Ш.Рашидовнинг шахси, сиёсий ва 
адабий фаолиятига ҳаққоний, холисона баҳо бер-
ганлар.

2017 йилда “Шароф Рашидов юбилейининг 100 
йиллигини кенг нишонлаш тўғрисида”ги Ўзбекистон 
Республикаси Президенти Шавкат Мирзиёевнинг 
қароридан сўнг тарихий ҳақиқат бор бўй-басти би-
лан ўзлигини намоён қилди. Ўтган барча буюк алло-
маларимиз, илм-фан, маданият дарғалари, сиёсий 
арбоблар қаторида Шароф Рашидовнинг ҳам фао-
лиятига чинакамига холисона баҳо берилди.

Шу ўринда ишонч билан айтиш мумкинки, “Ша-
роф Рашидов” китоби узоқ илмий изланишлар ва 
тинимсиз меҳнатнинг маҳсули ўлароқ юзага келган 
асар. Ҳатто ҳали нашр этилмаган ушбу китоб са-
баб муаллифига қанчалик таъна, маломатлар бўл-
ганидан ҳам хабаримиз бор. Бу билан муаллифни 
“жабрдийда” қилиб кўрсатиш фикридан йироқ-
миз. Фақат Тўлқин Алимардоновдаги ўзига бўлган 
ишонч  ни, шижоатни таъкидлаб қўймоқчиман, холос.

Китоб 2017 йилгача қанча эшиклардан кириб 
чиқмади, не-не зотларнинг қўлидан ўтмади дейсиз. 
Муаллифига ҳамма “хайрихоҳ”, лекин нашр этишга 
келганда ҳамма сукутда бўлди. Сабаби, яна ўша 
эҳтиёткорлик...

“Шароф Рашидов” китобининг бугунги кундаги 
аҳамияти шундаки, мамлакатимиз Президенти Шав-
кат Мирзиёевнинг нутқларида кўп бор тилга олина-
диган ёшлар келажагига бевосита дахлдор жиҳат-
лари борлигида. Чунки келажагимиз эгалари бўлган 
бугунги ёшлар ўтмишни билмасдан, аждодлари бо-
шидан кечирган воқеа-ҳодисалардан хабардор бўл-
масдан келажакни қуриб бўлмаслиги Президенти-
миз нутқларида бот-бот тилга олинади. Ёшларимиз 
ўтмиш воқеликларига холисона, ақл-идрок билан 
муносабатда бўлиб, ота-боболарининг шижоати-
дан руҳланиб, уларнинг қилган хато ва камчилик-
ларидан тўғри хулоса чиқариб яшашлари учун ҳам 
бу каби китобларнинг аҳамияти беқиёс.

Тўлқин Алимардоновнинг узоқ йиллик илмий 
изланишлари, холис ният билан ўз олдига қўйган 
мақсади, яқин ўтмиш тарих солномаларини илмий 
нуқтаи назардан, ҳаққоний акс эттириш орзуси маз-
кур асарда тўлақонли тасдиғини топган деб айта 
олиш мумкин. 

Ишонаманки, “Шароф Рашидов” китобининг ютуқ 
ва камчиликлари, яқин ўтмиш тарихимизни акс этти-
ришдаги аҳамияти ҳақида тарихчилар, адиблар, си-
ёсатшунослар, файласуф зиёлилар, кенг китобхон-
лар оммаси фикр-мулоҳазаларини билдирадилар.

Юсуф ЗИЁД,
“Насаф” нашриёт-матбаа

ижодий уйи муҳаррири, шоир.

МУТОЛАА ÆÀÌÈßÒÄÀ ØÀÕÑÍÈÍÃ 
ÒÀÐÈÕÈÉ ÒÀË£ÈÍÈ

Сиёсий фанлар доктори, профессор Тўлқин Алимардоновнинг 
“Шароф Рашидов” китобини ўқиб

Анжуманнинг илк кунида  “Жаҳон ада-
биёти” журнали бош муҳаррири А.Мели-
боевнинг “Босма ОАВда миллий контент 
яратиш масъулияти”, Ўзбекистон Миллий 
ахборот агентлиги бош директорининг  би-
ринчи  ўринбосари Х.Худойбердиевнинг 
“Ижтимоий тармоқлар учун миллий кон-
тент тайёрлаш ва яратиш масалалари”, 
“Янги Ўзбекистон” газетаси бош муҳар-
рири ўринбосари  Абубакр Ўрозовнинг 
“Интернет нашрларида миллий контент 
яратишнинг ўзига хос жиҳатлари” мавзула-
ридаги маърузалари тингланди. 

Медиафорум қатнашчилари Тошкент 
вилоятининг маъмурий маркази ҳисо-
бланмиш Нурафшон шаҳрида кейинги 
йилларда амалга оширилган бунёдкор-
лик ишлари, аҳолига яратилаётган қулай-

ликлар, ислоҳотлар самаралари, жумла-
дан, Нурафшонда яқинда фойдаланишга 
топширилган “Медиа ходимлари ва ижод-
корлар боғи”, ақлли шаҳарда барпо этил-
ган маъмурий ва турар-жой бинолари, 
янги ўқув юртлари каби объектлар билан 
яқиндан танишиш имкониятларига эга бўл-
дилар. Шунингдек, Нурафшон шаҳрида 
бун ёд этилган “Матонат мадҳияси” ёд-
горлигини бориб кўришди. Ушбу ёдгорлик 
Зулфия Зокирова ва унинг фронтдан қайт-
маган ўғиллари, садоқатли келинлари хо-
тирасига барпо этилган. Иккинчи жаҳон 
урушида беш нафар ўғлидан жудо бўлган 
Зулфия ая Зокирова Тошкент вилоятининг 
Зангиота туманидаги Хонобод қишлоғида 
яшаб ўтган. Ўз ҳаёти давомида том маъ-
нода матонат кўрсатган аянинг умри кел-

гуси авлодлар учун намуна мактабидир.
Медиа-тур давомида Ўзбекистон Жур-

налистлар уюшмаси Тошкент вилояти бў-
лими маъмурий биноси, ходим ва ижод-
корлар учун яратилган шароитлар, 10 000 
га яқин китобга эга кутубхона фаолияти, 
Уюшманинг вилоят бўлими қошида таш-
кил этилган “Нурафшон зиёси” – ёш жур-
налистлар тўгараги фаолияти билан ҳам 
яқиндан танишиш имконияти бўлди.

Медиафорум иштирокчилари билан 
Тошкент вилояти ҳокими Зоир Мирзаев-
нинг учрашуви ҳам бўлиб ўтди. Вилоят раҳ-
бари анжуман қатнашчиларининг кўплаб 
саволларига жавоб берди. 

Иштирокчилар учун Ўзбекистонда ва 
Марказий Осиёда етакчи бўлган, мис маҳ-
сулотларини ишлаб чиқариш бўйича дунё-

даги 30 та йирик корхонадан бири – Олма-
лиқ кон-металлургия комбинатига пресс-тур 
ташкил этилади. Республикамиз иқтисоди-
ётининг асосий драйверларидан бири бўл-
ган Олмалиқ кон-металлургия комбинатида 
мис, молибден, полиметалл ва олтин тар-
кибли маъданларни қазиб олиш ва қайта 
ишлаш ишлари олиб борилмоқда. 

Олмалиқ кон-металлургия комбинати 
таркибига 6 та кончилик корхонаси, 5 та 
бойитиш фабрикаси, мис эритиш ва рух 
заводлари, Нодир металлар ва қаттиқ қо-
тишмалар илмий-ишлаб чиқариш бир-
лашмаси, марказий таъмирлаш-механика 
заводи, оҳак заводи, саноат темирйўл 
транспорт бошқармаси, автомобиль ва 
технологик транспорт бошқармалари, ис-
теъмол моллари ишлаб чиқариш бошқар-

маси, шунингдек, 20 дан ортиқ ёрдамчи 
цехлар ва лабораториялар киради. Ком-
бинатда 35 мингдан зиёд ишчи-ходимлар 
меҳнат қилиб келмоқда. Йилига 148 минг 
тоннадан ортиқ мис катоди, 90 минг тонна 
рух металли, шунингдек, олтин ва кумуш 
каби қимматбаҳо металлар, молибден, 
вольфрам, рений, селен, теллур ва кад-
мий каби ноёб металлар ишлаб чиқари-
лади. ОКМК 17 хил маҳсулотни 16 та хори-
жий давлатга экспорт қилади. 

Форум доирасида Тошкент вилоятининг 
Паркент туманига ҳам ташриф уюштири-
лиши режалаштирилган. Паркент тумани 
ўзининг туризм салоҳияти билан вилоятда 
алоҳида ажралиб туради. Статистик маъ-
лумотларга кўра, 2021 йилда туманга 300 
минг нафарга яқин туристлар ташриф бу-
юрган бўлса, 2023 йили Паркент туманида 
50 мингга яқин хорижий ва 900 мингга яқин 
маҳаллий сайёҳлар меҳмон бўлди. Туман-
даги Кумушкон ва Чашма қишлоқларига 
расман “туризм қишлоғи” мақоми берил-
ган. Кумушкон ва Чашма қишлоқлари та-
биати, тоза ҳавоси, яшаш тарзи, маданий 
мерос объекти ва зиёратгоҳлари билан 
минглаб сайёҳларни ўзига жалб қилмоқда. 

Жорий йил туманда туризм соҳасини 
ривожлантириш ҳамда сайёҳларга қулай-
лик яратиш бўйича кенг кўламли ободон-
чилик ишлари ва туризм объектларини 
ташкил этиш бўйича самарали ишлар 
амалга оширилди.  Тумандаги гастроно-
мик туризм, экотуризм, агротуризм, зиё-
рат туризми қаторига бу йилдан экстремал 
туризм қўшилди. Жумладан, Ҳисорак қи-
шлоғида “Жампинг”, яъни баландликдан 
арқонда сакраш экстремал туризми таш-
кил этилди. Яна Самсарак қишлоғида ҳаво 
шарида сайр қилиш йўлга қўйилди.  

Медиафорум иштирокчилари тумандаги 
“Заркент ота” зиёратгоҳида бўладилар. 
Шунингдек, “Физика-қуёш” илмий ишлаб 
чиқариш бирлашмаси Физика-техника инс-
титутига ҳам ташриф уюштирилади. 

Ўзбекистон Журналистлар уюшмаси 
ахборот хизмати.

“ОММАВИЙ АХБОРОТ ВОСИТАЛАРИДА 
МИЛЛИЙ КОНТЕНТ  ЯРАТИШ МАСЪУЛИЯТИ”

Нурафшон шаҳрида иш бошлаган республика медиафоруми ана шу мавзуга бағишланди

Жорий йилнинг 30-31 июль – 1 
август кунлари Тошкент вилояти 
Нурафшон шаҳрида Ўзбекистон 
Журналистлар уюшмаси ҳамда 
Тошкент вилояти ҳокимлиги 
ҳамкорлигида  “Оммавий ахборот 
воситаларида миллий контент 
яратиш масъулияти” мавзусида 
республика медиафоруми 
ўтказилиши белгиланган эди. Кеча 
Нурафшон шаҳрида ушбу медиа 
анжуман ўз ишини бошлади.

“Бир бўлсак – ягона халқмиз, 
бирлашсак – Ватанмиз!” шиори 
остида ўтказилаётган мазкур 
тадбирда республикамизнинг 
барча ҳудудларидан юз нафарга 
яқин ОАВ вакиллари, ижтимоий 
тармоқ фаоллари, шунингдек, 
Тошкент вилояти ҳокимлигининг 
масъул ходимлари қатнашмоқда.

Медиафорумнинг очилишида 
Ўзбекистон Журналистлар 
уюшмаси раиси в.б. Холмурод 
Салимов ушбу медиафорум 
Президентимиз Шавкат 
Мирзиёевнинг  2024 йил 
26 июнь куни матбуот ва 
оммавий ахборот воситалари 
ходимларига йўлланган байрам 
табригида белгилаб берилган 
вазифалардан келиб чиққан 
ҳолда ташкил этилгани,  бугун 
ахборот майдонини сифатли ва 
рақобатбардош миллий контент 
билан тўлдириш масаласи ҳар 
қачонгидан ҳам долзарб бўлиб 
бораётгани, юртимиз ва дунёда 
юз бераётган воқеа-ҳодисаларни 
миллий манфаатларимизни 
ҳисобга олган ҳолда, тезкор ва 
чуқур таҳлиллар асосида ёритиш 
долзарб аҳамият касб этаётганини 
алоҳида таъкидлади. 

ИСРОИЛНИНГ СУРИЯГА ЗАРБАСИ
Исроил авиацияси жорий йилнинг 30 июль куни Сурия жанубидаги 

иккита ҳаво базасига зарба берган. Бу ҳақда “Al Arabiya” нашри ха-
бар берди.

Манбада айтилишича, 
ҳужум Дамашқдан жану-
би-шарқда жойлашган ҳар-
бий нишонларга қаратил-
ган. Қирувчи самолётлар 
ҳаво базаси ва унга туташ 
ҳудудларда серияли ҳаво 
ҳужумларини амалга ошир-
ган.

Расмийлар сўнгги ҳу-
жум ҳозирда Исроил на-
зоратида бўлган Жўлан 
тепалик ларига зарба бери-
лишига жавобан ташкил этилганини маълум қилишган. Айни дамда Исроил 
шимоли-шарқи бўйлаб икки мамлакат чегарасида кескинлик кучайган, ҳар-
бий қисмлар шай ҳолатга келтирилган.

Яқин Шарқдаги кўплаб манбалар ҳужум оқибатида қурбонлар бўлмага-
нини билдирган. Исроил нишонига айланган Дара провинциясидаги иншо-
отларга етказилган зарар кўлами эса ҳисоблаб чиқилаётгани билдирилган.

Исроил мудофаа кучлари ҳужумни тасдиқлаган. Сурия ҳукумати эса ҳар-
бий иншоотларга зарар етгани ҳақида ҳеч қандай расмий маълумот тақдим 
этмаган.

РОССИЯНИНГ                                         
ҲАРБИЙ МАШҒУЛОТЛАРИ

Россия ҳарбий-денгиз флоти 30 июль куни кенг миқёсли ҳарбий 
машғулотларни бошлаган. Бу ҳақда Россия ҳукумати манбаларига 
таяниб, “Reuters” нашри хабар берди.

Манбада айтилишича, 
машғулотларга Россия ден-
гиз кучларининг 70 фоиздан 
ортиқ техникаси жалб қи-
линган. Бу денгиз машқлари 
2019 йилдан бери ўтказил-
ган энг йирик сув манёвр-
лари экани маълум қилин-
ган.

Россия Мудофаа вазир-
лиги ҳам денгиз машқлари 
ўтказилишини тасдиқлаган. 
Машғулотлар, асосан, Ши-
молий Муз ва Тинч океанлари, Болтиқ ва Каспий денгизларида амалга оши-
рилади.

Россия денгиз машғулотларига 20 минг ходим ва 300 та ҳарбий кема 
жалб қилинган. Ушбу контингент иштирокидаги манёврлар барча даража-
даги ҳарбий-денгиз кучларининг тайёргарлиги ва имкониятларини синовдан 
ўтказишни мақсад қилгани айтилган.

УКРАИНА УЧУН                                         
ЯНГИ ҲАРБИЙ ПАКЕТ

АҚШ ҳукумати Украина учун 1,7 миллиард долларлик янги ёрдам 
пакетини маъқуллаган. Бу ҳақда “VОА News” нашри хабар берди.

Манбада айтилишича, 
ушбу янги пакет 29 июль 
куни расман тасдиқлан-
ган. Ҳарбий ёрдам Украина 
хавфсизлигига кўмакла-
шиш ташаббуси доираси-
даги узоқ муддатли шарт-
номалар учун 1,5 милли-
ард доллар ва Пентагон 
захираларидан олинган 
200 миллион долларни ўз 
ичига олади.

НАТО аъзолари Украи-
нага ишончли ҳарбий ёр-
дам кўрсатиш ва унинг якунда альянсга аъзолигига тайёргарлик кўриш бў-
йича янги дастур яратишга келишиб олгани хабар қилинган. Коалиция аъзо-
лари Украина НАТОга аъзо бўлиш учун муҳим йўлда турганини билдирган.

ВЕНЕСУЭЛАДА ОММАВИЙ 
НАМОЙИШЛАР

Венесуэлада президентлик сайловлари натижаларидан сўнг на-
мойишлар авж олди, мухолифат вакиллари сайлов натижаларидан 
норози бўлмоқда. Бу ҳақда BBC хабар берди.

Маълум қилинишича, 
полиция ходимлари ва ҳар-
бийлар билан тўқнашув-
лар бошланган. “Mirafl ores” 
президент саройига кириш 
йўллари тўсиб қўйилган. 
Каракас шаҳрининг мар-
казий ҳудудларида таёқ ва 
“Молотов коктейли” билан 
қуролланган юзлаб одам-
лар тўпланган. Кўчаларда 
машиналар, шиналар, чи-
қиндилар ёқиб юборилган. 
Намойишчилар билан қу-
ролланган полиция ўртасида тўқнашувлар юз берган.

Полиция ва ҳарбийлар президент саройи атрофидаги кўчаларни тўсиб, 
намойишчиларга пластик ўқлар ва кўздан ёш оқизувчи газ гранаталари қўл-
лаган. Намойишчилар бунга тошлар ва “Молотов коктейли” билан жавоб 
қайтарган.

ПОЛЬШАНИНГ ВЕНГРИЯГА 
ТАКЛИФИ

Польша ташқи ишлар вазири ўринбосари Владислав Теофил Бар-
тошевский Венгрия бош вазири Виктор Орбанга ўз мамлакатини Ев-
ропа Иттифоқи ва НАТОдан чиқишни ва Россия президенти Влади-
мир Путин билан иттифоқ тузишни таклиф қилди.

“Нега Венгрия ўзига ун-
чалик ёқмайдиган ва гўёки 
унга нисбатан ёмон муно-
сабатда бўлган ташкилот-
ларнинг аъзоси бўлиб қо-
лишни хоҳлаётганини ту-
шунмаяпман. Нега Орбан 
Владимир Путин ва шу тур-
даги авторитар давлат ва-
киллари билан иттифоқ 
тузмайди?”, дейди Барто-
шевский.

Дипломат, шунингдек, 
Орбан сиёсатини “Европа, 
Украина ва Польшага қарши” деб атаган.

Интернет маълумотлари асосида
Ислом ЭГАМБЕРДИЕВ тайёрлади.

ХОРИЖИҚТИСОДИЁТ

— Жорий йил комбинатда Инвестиция дастури 
доирасида умумий қиймати 1 миллиард АҚШ дол-
лари бўлган 11 та лойиҳа амалга оширилмоқда, – 
деди О.Равшанов. — Шулардан бири “Кокпатас ва 
Довгистов олтин конларида маъдан қазиб олиш (III 
навбати)” инвестицион лойиҳаси ишлаб чиқариш 
ҳаж мини оширишда катта аҳамиятга эга. Умумий 
қиймати 281 миллион АҚШ доллари бўлган ушбу 
лойиҳанинг ҳаётга жорий этилиши 3-гидрометал-
лургия заводининг маъданни қайта ишлаш қувва-
тини сезиларли даражада оширади. Энг муҳими, 

қўшимча иш ўринлари яратилиб, заводда тегирмон 
блоклари сони еттитага етказилди. Шуни мамнуният 
билан айтиш керакки, — дея сўзини давом эттирди 
Отабек Файзуллаевич, — ушбу лойиҳа Зарафшон 
қурилиш бошқармасининг моҳир қурувчилари томо-
нидан қисқа даврда қуриб битказилган бўлса, На-
воий машинасозлик заводи ҳамда Шимолий кон бо-
шқармаси ходимлари томонидан маҳаллийлашти-
риш лойиҳаси доирасида тегирмон блоки ясалди. 
Эътиборли жиҳати, тегирмонни лойиҳалаштириш, 
конструкторлик, уни ясаш ва йиғиш ишларида ўзи-
мизнинг “қоракўзлар” иштирок этди. Бу эса комби-
натимиз ходимлари бунёдкорлик ишларини амалга 
оширишда катта салоҳият ҳамда тажрибага эга экан-
лигидан далолат беради. Фурсатдан фойдаланиб, 
барчани бугунги ютуқлар билан муборакбод этаман. 

Ўйлайманки, инвестиция дастури доирасида фойда-
ланишга топширилган қўшимча имкониятлар халқи-
миз фаровонлиги, юрт равнақига хизмат қилади.

Янги блок тўлиқ рақамлаштирилган бўлиб, иш 
унумдорлиги анча самарадор. У ерда кечагина 
касб-ҳунар коллежи ва олий таълим даргоҳларини 
битириб келган ёшлар меҳнат фаолиятини бошла-
дилар.

— Заводимизда сменали иш ташкил этилган бў-
либ, суткасига уч минг тонна олтинга бой маъдан 
қайта ишланмоқда, – дейди 3-ГМЗ майдалаш цехи 
7-тегирмон блоки электромонтёри Асрор Маматов.

Комбинатда ёш мутахассисларнинг малакасини 
ошириш бўйича касбий маҳорат танловлари ўтказиб 
келинади. Танловларда фаол қатнашиб, Асрор каби 
ишга жойлашган 100 нафардан зиёд ёш мутахассис-
лар Учқудуқ фарзанди ҳисобланишади. Асроржон 
ҳам кончилик касб-ҳунар коллежини тамомлаб, ҳо-
зирда Навоий давлат кончилик ва технологиялар 
университетининг сиртқи бўлимида таҳсил оляпти.

— Мен 1993 йилдан буён комбинатда ишлаб ке-
лаяпман. Завод ташкил топгандан бугунги кунгача 
амалга оширилган ўзгаришлар, улкан бунёдкорли-
кларнинг иштирокчисиман, – дейди завод майдалаш 
цехи таъмирловчи-чилангари, “Кончилик шуҳрати” 
кўкрак нишони соҳиби Науризжан Жўрабеков. — 
Бундан ўттиз уч йил олдин ўта мураккаб тарихий ва-
зиятда қўлга киритилган мустақиллик кўп миллатли 
халқимизни Янги Ўзбекистонни барпо этишдек буюк 
мақсад сари руҳлантирмоқда. Ҳар жабҳада қўлга ки-
ритилаётган ютуқлар, амалга оширилаётган улуғвор 
ишлар, ҳаётбахш ислоҳотлар учқудуқлик саноат хо-
димларининг эртанги кунга бўлган ишончини мус-
таҳкамлаяпти.

Дарвоқе, 1995 йилнинг 14 июнида ишга туширил-
ган 3-гидрометаллургия заводи 2008 йилгача оксид-
ланган маъдан захиралари билан ишлаган бўлса, 
ундан сўнг бу ерда сульфидли маъданларни қайта 
ишлашга ўтилди. Яъни заводда маъданни бакте-
риал танлаб эритмага ўтказиш технологияси жорий 
этилгани туфайли комбинатда мураккаб таркибга 
эга сульфидли маъданлар қайта ишланмоқда. Ком-
бинат олимлари ва мутахассисларининг кейинги ўн 
йилликдаги изланишлари ўзининг ижобий самара-

сини берди. Заводда “Таркибида олтин мавжуд қайта 
ишланиши қийин бўлган сульфидли маъданлардан 
олтин ажратиб олиш усули” технологияси амалиётга 
самарали татбиқ этилди. Бунга қадар мазкур техно-
логия 2009-2019 йиллар давомида уч мингдан ортиқ 
турли хил тажриба ва лаборатория синовларидан 
ўтказилди. Оддий қилиб айтганда, илгари биологик 
оксидланган маъдан таркибидан 85 фоизгача ол-
тин ажратиб олинган бўлса, қолган 15 фоизи чиқин-
дига чиқиб кетарди. Янги технология жорий этилгач, 
ана шу чиқинди таркибидаги 15 фоиз олтиннинг ак-
сарият қисмини ажратиб олиш имконияти яратилди. 
Дастлабки лойиҳада ихтиро асосида қурилган ма-
жмуада олтинни чиқиндидан ажратиб олиш дара-
жаси 62 фоиз деб белгиланган эди. Ҳозирда бу кўр-
саткич 76 фоизга етди. Мазкур ишланманинг тех-
нологик жараёнга тўлиқ татбиқ этилиши корхонада 
маъдандан олтин ажратиб олиш даражасини 17,4 
фоизга, маҳсулот ишлаб чиқариш ҳажмини 11,6 фо-
изга ошириш, технологик кўрсаткичларни сезиларли 
даражада яхшилаш имконини берди. Ҳозирда маз-
кур завод биооксидлаш технологияси асосида ол-
тин ажратиб олинаётган корхоналар орасида ишлаб 
чиқариш қуввати бўйича дунёдаги 18 та заводнинг 
энг йириги ҳисобланади.

— Мазкур тегирмон блокининг ишга тушири-
лиши натижасида келгусида флотация, биооксид-
лаш, фильтрлаш, қуритиш ва куйдириш цехлари 
ҳам кенгайтирилади, – дейди 3-гидрометаллургия 
заводи директори Бекзод Ҳусанов. — Шунингдек, 
йил якунига қадар саккизинчи шарли тегирмон 
ўрнатилса, 2025 йилдан бошлаб йиллик маъдан 
қайта ишлаш ҳажми 10 миллион тоннага ошири-
лади.

Мухтасар қилиб айтганда, вақт билан бақамти 
ҳаракатланаётган гидрометаллургия заводида 
амалга оширилаётган бу каби истиқболли лойиҳа-
лар, ишлаб чиқаришга татбиқ этилаётган сўнгги тех-
нологиялар нафақат сон, балки сифат даражасини 
оширди. Муҳими, соҳага илмий-инновацион ёнда-
шилиб, иқтисодий имкониятлар янада яхшилани-
шига эришилмоқда.

Азамат ЗАРИПОВ

ҚЎШИМЧА ҚУВВАТЛАР
маъданни қайта ишлаш имконини оширмоқда

...Бунга телевидение орқали ёки 
саҳнада гувоҳ бўлгансиз. Ўзбе-
кистон халқ артисти Абдуҳошим 
Исмоилов ғижжакни сайратиб юбо-
ради, созанда шу қадар нағма би-
лан, ғижжакни гоҳ тиззасига қўйиб, 
гоҳ елка қисмига чиқариб чала-
дики, куйдан беҳад таъсирлана-
сиз. Мақом ансамбли созлари тар-
кибида чалинадиган ушбу чолғу 
оҳанги шу даражада дилтортарки, 
тинглаган сайин оҳанг сизни ўзига 
тортиб кетгандек бўлади.

Маълумотларга кўра, ғижжакнинг 
яратилиши султон Маҳмуд Ғазнавий 
замони, яъни Х-ХI асрларга тўғри ке-
лади. “Зийнат-ул-мажолис” (“Зийнат-
ларнинг мажлиси”) 1-антологиясида 
келтирилишича, ғижжакни илк бор 
буюк олим ва мусиқашунос Aбу Наср 
Форобий ихтиро этиб, давраларда куй 
чалган, тингловчиларни ҳайратда қол-
дирган. Ривоят қилишларича, Форо-
бий Рай шаҳрида Соҳиб ибн Aббод 
саройида вазир шарафига ўтказилган 
зиёфатда ўзи ихтиро этган чолғу би-
лан куй ижро этиб, барчани йиғлатган, 
кулдирган, ҳаяжонга солган.

Ушбу чолғу ўтмишда “ғипжак” номи 
билан аталиб, созгарлар замон та-
лабига мослаштириб ясаган. Йиллар 
ўтгани сари ғижжак такомиллашиб 
борган. Дарвеш Aли Чангий ўзининг 
мусиқий рисоласида ушбу чолғуни ча-
лиш билан шуғулланган устоз Зайту-
ний-Ғижжакийнинг тенги йўқ созанда 
эканлигини, мақомнинг турли парда-
ларида чиройли куйлар басталаган-

лигини эътироф этади. Aлишер На-
воий ҳазратлари ғижжакни “...у чўзиқ 
нолалар чекиб, ёлборади”, деб таъ-
рифлайди.

Саид Aҳмад Ғижжакий (ХIV-ХV аср) 
ҳақида Зайниддин Восифий “Бадо-
еъ-ул-вақоеъ” асарида шундай дейди: 
“Созандалар пешвоси Aҳмад Ғижжа-
кий ғижжагининг тоси (косаси)дан та-
ралаётган нафис оҳанг фалакдаги 
шарқ қуёши заррин жомидан тарала-
ётган нурга муносибдур. Жаннат ҳур-
лари ғижжак камони учун ўз анбарин 
соч толаларини кестирурлар”. Даст-
лаб ғижжак икки торли бўлган, Заҳи-
риддин Муҳаммад Бобур даврида 
созгарлар унга учинчи торни қўш-
ган. “Бобурнома”да қайд қилинишича, 
ўша замоннинг машҳур созандаси 
Қулмуҳаммад Удий ғижжакка учинчи 
торни тортиб, ўзининг ажойиб ижрочи-
лик маҳоратини намойиш этган.

Ғижжак тут, ўрик, нок, ёнғоқ дарах-
тидан ўйма усулда тайёрланиб, ко-
саси устига балиқ териси қопланади. 
Коса билан даста ёғоч ёки темир ўқ 
орқали зич қилиб бирлаштирилади. 
Харраги косанинг дастаси билан ту-
ташган жойига яқинроқ, яъни тери усти 
(мембрана)га ўрнатилади. Юқори хар-
рак фил суяги, қаттиқ ёғоч ёки пласт-
массадан ясалиши керак. Баъзи соз-
гарлар эстетик завқ бағишлаши учун 
чолғуни садаф, фил суяги, пластмас-
садан фойдаланган ҳолда чиройли 
нақш билан безатади.

Дастаси, қулоқлари ва харраги мус-
таҳкам ёғочдан қилингани учун ғиж-
жак юз йил, ҳаттоки ундан ҳам кўпроқ 

хизмат қилиши мумкин. Созгар битта 
ғижжак ясаши учун ойлаб сабр-тоқат 
билан эринмай ишлайди. Абдунаби 
Абдуғафуров, Асқаржон Эргашев, Аб-
думалик Мадримов, Азамат Исломов 
каби қўли гул усталар ясаган ғижжак-
лар янги авлодга мансуб созгарлар 
учун намуна бўлиб хизмат қилиб, қўл-
дан қўлга ўтмоқда. Юнус Ражабий но-
мидаги Ўзбек миллий мусиқа санъати 
институти доценти Набижон Қодиров 
бу ҳақда ўз фикрлари билан ўртоқла-
шади:

— Ғижжак ўн бир қисмдан ибо-
рат чолғу: бош қисм, қулоқлар ўрна-
шадиган жой, қулоқлари, юқори хар-
рак (шайтон харрак), даста, торлар, 
коса, тери (мембрана), харрак, тор 
илгич, таглик (сихча). Чолғу камонли 
созлар оиласига мансуб, унда куй ка-
мон орқали ижро этилади. Камон ту-
зилишига қараб скрипка ва анъанавий 
ғижжакка хослиги билан фарқланади. 
Ҳозирги вақтда асосан, скрипка ка-
монидан кенг фойдаланилмоқда. ХХ 
асрнинг биринчи ярмида чолғушунос 
олим, ўзбек халқ чолғулари оркестри 
асосчиси, таниқли дирижёр А.Петрос-
янц раҳбарлигида созгар усталар ўз-
бек миллий чолғуларини қайта ишлаб, 
янада такомиллаштиради. Қадимий 
чолғу асбоби Европа академик ижро-
чилиги талабларига мослаштирилгач, 
унинг товуш кўлами янада кенгайиб, 
ҳозирги шаклини олган. Унинг даста 
қисми скрипканикига ўхшатиб ишлан-
ган. Бу ғижжакда анънавий ва акдемик 
услубда бирдек куй ижро этиш имко-
ниятини беради.

Мақом тароналарини тинглаганда, 
беихтиёр тебраниб, куйдан мутаас-
сир бўламиз. Мақом ансамблида ҳар 
бир миллий чолғунинг ўрни бор, Ма-
салан, танбурнинг ўрнини ғижжак бо-
солмайди. Ғижжак иштирок этмаса, 
мақом куйларига хос қочирим, безак, 
нолани бошқа созлар тўлиқ ифода-
лаб бера олмайди. Ўзбек мақом санъ-
атида Х асрдан бошлаб ғижжакнинг ўз 
ўрни бор.

Тўхтасин Жалилов, Ғанижон Тош-
матов, Комилжон Жабборов, Дони 
Зокиров ва бошқа устозларнинг ғиж-
жак ижрочилигидаги анъаналарини 
Aбдуҳошим Исмоилов давом эттир-
моқда. У ғижжак имкониятларини те-
ран идрок этади, дутор, рубоб, тан-
бурнинг сир-синоатларидан бохабар 
бўлгани боис, ғижжакнинг “ичига” кира 
олди. Бу мусиқа асбобини ўзлашти-
риш қанчалик мураккаб бўлмасин, со-
зандада ижро этиш имкониятининг 
устунлиги бунга асло монелик қилма-
ган. Устоз Фарғона-Тошкент мақом йў-
лида миллий оҳангларни моҳирона 
қўллайди, штрихларни меъёрида бе-
ради, асар мазмунини чуқур ифода-
лайди, товушнинг тордан “қочишига” 
йўл қўймайди, камонни тор узра но-
зиклик билан юргизади.

Юнус Ражабий номидаги Ўзбек 
миллий мусиқа санъати институтида 
ёш ғижжакчиларни тайёрлаш, улар 
маҳоратини оширишга катта эъти-
бор қаратилмоқда. Таълим жараёни 
учун тақдим қилинган дарслик ва 
қўлланмалар ёш созандаларнинг на-
зарий билимини оширади, албатта. 
Мазкур олий таълим даргоҳи бака-
лавриат ва магистратура босқичла-
рида ёш ғижжакчиларга пухта билим 
берилаётир. Назарий машғулотлар 
ҳафтасига икки маротаба бир соат-
дан якка тартибда ўтилади. Малака-
вий амалиётни ўташ учун улар му-
сиқа, санъат йўналишидаги таълим 
муассасалари ва ансамблларга юбо-
рилмоқда.

Ҳулкар ТЎЙМАНОВА,
журналист.

Форобийдан 
бизга қадар

Куни кеча Навоий кон-металлургия комбина-
тининг 3-гидрометаллургия заводида янги те-
гирмон блоки фойдаланишга топширилди. На-
тижада корхонада йилига қўшимча 1 миллион 
тонна олтин таркибли маъданни қайта ишлаш 
имкони яратилди.

Янги блокни фойдаланишга топшириш маро-
симида комбинат раҳбарияти, соҳа мутахассис-
лари, қурувчилар, технологлар, энергетиклар, 
механиклар, завод ишчи-ходимлари ва кенг жа-
моатчилик вакиллари иштирок этди. “НКМК” 
АЖ бош муҳандиси Отабек Равшанов барчани 
муҳим объект фойдаланишга топширилиши би-
лан табриклаб, бу ерда янги қувватларнинг ишга 
туширилиши ҳисобига қўшимча иш ўринлари 
яратилганини алоҳида таъкидлаб ўтди.

САНЪАТ

1 - á. Бу жараёнда ижтимоий 
соҳанинг асоси ҳисоблан-
ган таълим тизимидаги ўз-
гаришлар ҳақида сўзламас-

ликнинг иложи йўқ. 
Доно халқимиз “ошинг ҳалол бўлса кўчада 

ич” дейди, нега олиб борилаётган ислоҳотлар 
ҳақида гапирмаслигимиз керак? Менинг наза-
римда, ҳар бир соҳада бўлаётган ўзгаришлар, 
янгиланишлар, юксалишлар ҳақида қанча га-
пирсак, шунча кам. Чунки улар замирида “эр-
танги тараққиёт — янги истиқбол” ётибди. Янги 
Ўзбекистонда олиб борилаётган ортга қайт-
мас, шиддатли ислоҳотлар мазмун-моҳиятини 
англаш, ҳар бир янгиланиш ва ўзгариш юксак 
тараққиётга тамал тоши сифатида қўйилаётга-
нини кенг жамоатчиликка тарғиб қилиш барча 
зиёлиларнинг шарафли бурчидир. Зеро, бу-
гунги зиёлилар Учинчи Ренессанс жадидлари-
дир.

Шу ўринда мамлакатимизда сўнгги йил-
ларда таълим тизимининг барча босқичларини 
тубдан замон талаблари асосида ташкил этиш 
бўйича амалий ишлар ҳал қилувчи босқичга 
кирди. Зотан, бу борада Юртбошимиз таъбир-
лари билан айтганда, “ортда қолишга ёки оқ-
сашга ҳеч биримизнинг ҳаққимиз йўқ, халқ 
розилиги йўлида барча имкониятларимизни 
ишга солсак, бу ҳам адолатдан бўлади”. Таъ-
лим соҳасида амалга оширилаётган ислоҳот-
лар ўзига хос аҳамиятга эгадир, унда ўзаро уз-
вийлик мужассамдир. Бу борада узвийликнинг 
асосий қисмини, албатта, олий таълим тизи-
мидаги ислоҳотлар ташкил этади. Хусусан, Ўз-
бекистон Республикасида олий таълимни ти-
зимли ислоҳ қилишнинг устувор йўналишла-
рини белгилаш, мустақил фикрлайдиган юқори 
малакали кадрлар тайёрлаш жараёнини си-
фат жиҳатидан янги босқичга кўтариш, олий 
таълимни модернизация қилиш, илғор таълим 
технологияларига асосланган ҳолда ижтимоий 
соҳа ва иқтисодиёт тармоқларини ривожланти-
риш мақсадида Давлатимиз раҳбарининг 2019 
йил 8 октябрдаги Фармони билан тасдиқлан-
ган “Ўзбекистон Республикаси олий таълим ти-
зимини 2030 йилгача ривожлантириш Концеп-
цияси” соҳадаги янги ислоҳотлар учун “компас” 
вазифасини бажариб бермоқда.

Олий таълим тизимида олиб борилаёт-
ган ислоҳотларга Тошкент давлат иқтисодиёт 
университети ҳаёти ва мисолида тўхталади-

ган бўлсам, қарийб 100 йилга яқин тарихга 
эга университет нафақат Ўзбекистон, балки 
Марказий Осиё ҳамда жаҳон иқтисодиёти-
нинг турли соҳаларида фаолият юритаётган 
юқори салоҳиятга эга кадрлар тайёрлаб кел-
моқда. Университетни тамомлаган битирувчи-
лар Марказий Осиё ва дунё миқёсида давлат 
ва нодавлат ташкилотларида турли даража-
даги лавозимларда фаолият юритиб келаёт-
гани ҳам, ушбу университетнинг нуфузи юқори 
эканлигини кўрсатиб турибди.

Ўзбекистон Республикаси Президентининг 

2024 йил 7 февралда қабул қилинган “Иқтисо-
диёт соҳалари учун кадрлар тайёрлаш тизи-
мини тубдан такомиллаштириш чора-тадбир-
лари тўғрисида”ги Қарорига кўра, Тошкент дав-
лат иқтисодиёт университетига Тошкент молия 
институти ва Ўзбекистон Республикаси Давлат 
солиқ қўмитаси ҳузуридаги Фискал институ-
тини қўшиш асосида қайта ташкил этилди.

Университетда 14 та факультет ҳамда 38 
та таълим йўналиши мавжуд бўлиб, ҳозирда 
жами 45 мингга яқин талабага сифатли таъ-
лим хизматлари кўрсатилмоқда. Университет 
қошидаги 2 та академик лицей ва 6 та техни-
кумда профессионал таълим берилмоқда.

Тошкент давлат иқтисодиёт университетида 
2500 га яқин профессор-ўқитувчилар фаолият 
юритиб, уларнинг илмий салоҳияти 60 фо-
изни ташкил этади. Бу борада ёш олимларни 
қўллаб-қувватлашга, уларни ҳар томонлама 
рағбатлантиришга алоҳида эътибор қаратил-
моқда ва илмий салоҳиятни ошириш юзаси-
дан тегишли “Йўл харита” ишлаб чиқилган бў-
либ, истиқболда 100 фоизга олиб чиқиш кўзда 
тутилган. Қувонарли ҳолат шуки, ёш олимлар 
ва тадқиқотчилар нуфузли хорижий ОТМлари 
билан илмий тадқиқот ишларини олиб бориш 
масаласида юқори даражада ўзаро ҳамкорлик 
йўлга қўйилган, бу ўз навбатида олиб борила-
ётган илмий ишларнинг савиясини янада оши-
ришга ва илмий натижаларни амалиётга кенг 
жорий қилиш, илмий ишланмаларни тижорат-
лаштириш масалаларида қўл келмоқда. Уни-

верситет ахборот-ресурс маркази фондида 
маҳаллий, хорижий ва замонавий адабиётлар 
жамланган.

Университетда ҳозирда барча таълим йўна-
лишлари ва магистратура мутахассисликлари 
бўйича халқаро рейтинглардаги “ТОП-300” та-
ликка кирувчи университетларнинг ўқув режа-
лари ва фан дастурлари асосида янги малака 
талаблари, ўқув режалар ва фан силлабуслари 
ишлаб чиқилган. Испаниянинг Барселона уни-
верситети, Буюк Британиянинг Лондон иқтисо-
диёт мактаби ҳамда Манчестер университети, 

Испаниянинг Валенсия университети ва Буюк 
Британиянинг Суррей университети кабилар 
шулар жумласидандир.

Университетда Буюк Британия, Австрия, Ин-
донезия, Россия ҳамда Беларусь давлатлари 
билан ҳамкорликда қўшма таълим дастурлари 
ташкил этилган. Ҳозирги кунда Тошкент дав-
лат иқтисодиёт университети чет мамлакат-
ларнинг 250 дан ортиқ олий таълим ташкилот-
лари билан ҳамкорлик битимлари асосида иш 
олиб бормоқда.

Университетда илмий-амалий лаборатория 
ва инновацион тадқиқот марказлари фаолият 
юритмоқда, 3 та йўналишдаги инновацион 
марказлар, илмий-амалий лабораториялар 
фаолияти йўлга қўйилган. Хусусан, Нобель му-
кофоти соҳиби, профессор Рае Квон Чунг раҳ-
барлигидаги “Янги иқлим инновациялари мар-
кази”, “Microsoft” компанияси билан ҳамкор-
ликдаги ўқув-илмий лаборатория ва бошқалар 
шулар жумласидандир.

Ислоҳотлар самараси ўлароқ, универси-
тетда ўқув жараёнлари тўлиқ халқаро стандарт-
лар асосида, таълимнинг кредит-модуль тизи-
мида ташкил этилган. Ҳар бир таълим йўнали-
шида инглиз тилида дарс жараёнларини олиб 
боришга ихтисослашган гуруҳлар мавжуд. Уни-
верситетнинг 5 та таълим йўналиши халқаро 
аккредитациядан ўтказилганлиги жуда катта 
ютуқларимиздан бири ҳисоб ланади.

Тошкент давлат иқтисодиёт университети 
миллий ва халқаро рейтингларда юқори ўрин-
ларни қайд этиб келмоқда, хусусан, универси-
тет “QS Stars” рейтингида 5 юлдуз олган Мар-
казий Осиёда иккинчи ва Ўзбекистонда би-
ринчи олий таълим муассасаси ҳисобланади. 
“QS WUR Asia” рейтингида Осиё қитъасида 
401-ўринни, Марказий Осиё ОТМлари ора-
сида 23-ўринни, Ўзбекистон ОТМлари орасида 
3-ўринни қайд этган.

Университетда жами 10 дан ортиқ тала-
балар турар-жойларида талабалар вақтла-
рини мазмунли ўтказишлари учун “Караоке” 
клуби, киберспорт хоналари ҳамда касб-ҳунар 
тўгарак лари, алоҳида сузиш ҳавзаси, спорт 
мажмуалари ташкил этилган. Талабалар ўз 
иқтидорларини юзага чиқаришлари учун уни-
верситетда турли маданий тадбирлар ташкил 
этилмоқда.

Университетда “фан, таълим ва ишлаб чиқа-
риш интеграцияси” узлуксизлигини таъмин-
лаш юзасидан соҳа ишлаб чиқариш ташкилот-
ларида кафедра филиаллари ташкил этилган 
бўлиб, талабалар бевосита ўз мутахассислик-
лари бўйича турли тижорат банклари, молия 
ташкилотлари, суғурта компаниялари, бюд-
жет ташкилотларида, кўплаб корхона ва таш-
килотларда “5+1” шаклида амалий машғулот-
лар олиб боришади. Яна бир янги қувонарли 
тажриба қўлланмоқдаки, битирувчи талаба-
ларнинг Битирув малакавий ишлари ҳимоя-
лари ҳам 100 фоиз амалиёт жойларида таш-
кил этилмоқда, бу эса ўз навбатида истеъмол-
чилар учун кадр танлаш, талабалар учун эса 
ишга жойлашиш имкониятини бермоқда. Маз-
кур тажриба ўзини оқламоқда ва “назария- 
амалиёт” уйғунлигини таъминлашга хизмат 
қилмоқда. Университет битирувчиларига мам-
лакатимизнинг иқтисодиёт ва бошқа соҳала-
рида талаб юқори эканлиги сабабидан бити-
рувчиларнинг иш билан таъминланиш кўрсат-
кичи ўртача 98 фоизни ташкил этмоқда.

Тошкент давлат иқтисодиёт университети 
талабаларга кенг қамровли таълим, юқори ма-
лакали профессор-ўқитувчилар, амалий таж-
риба, халқаро алмашинув дастурлари, замо-
навий инфратузилма, тадбирлар ва клублар, 
илмий изланишлар, кампус ҳаёти, молиявий 
ёрдам каби имкониятлар тақдим этиши унинг 
нафақат маҳаллий ОТМлари орасида, балки 
халқаро даражада ҳам нуфузини ва рақобат-
бардошлигини оширишга хизмат қилади.

Шунингдек, талабалар ўз устида ишлашлари 
учун Сертификатланган дипломли бухгал-
терлар халқаро ассоциацияси (Association of 
Chartered Certifi ed Accountants — АССА) би-

лан ҳамкорликда АССА томонидан аккреди-
тациядан ўтказилган “International institute of 
fi nance and accounting” инновацион илмий-ўқув 
стартап маркази, IT-парк ҳамкорлигида “Digital 
fi nance” инкубация ва акселерация маркази 
фаолияти йўлга қўйилган.

Бир сўз билан айтганда, университет илм-
фан, таълим ва инновацияларни ривожланти-
риш орқали иқтисодиёт ва инсоният тараққи-
ётига муносиб ҳисса қўшиш ва келажак етакчи-
ларини тайёрлашни ўзининг устувор мақсади 
деб билади.

Тошкент давлат иқтисодиёт университети-
нинг бакалавриат таълим йўналишлари дунё-
 да тан олиниб, университет халқаро аккреди-
тациядан муваффақиятли ўтган олий таълим 
даргоҳларидан бири бўлганлигини қувонч би-
лан эътироф этишимиз мумкин.

Ўзбекистон Республикаси Президентининг 
2023 йил 11 сентябрдаги “Ўзбекистон — 2030 
стратегияси тўғрисида”ги фармонида таълим 
тизимини тубдан ислоҳ қилишга алоҳида эъ-
тибор қаратилган бўлиб, унда 30 та олий таъ-
лим муассасасининг таълим дастурларини 
халқаро аккредитациядан ўтказиш вазифаси 
белгиланган. Шунингдек, Президентнинг 2024 
йил 7 февралдаги “Иқтисодиёт соҳалари учун 
кадрлар тайёрлаш тизимини тубдан такомил-
лаштириш чора-тадбирлари тўғрисида”ги қа-
рорида ҳам илмий фаолиятни жаҳон стандарт-
лари асосида ташкил этиш, уларнинг халқаро 
рейтинглардаги ўрнини янада ошириш, илғор 
хорижий тажрибага эга илмий-педагогик кадр-
ларни кенг жалб этиш каби масалалар устувор 
вазифалардан бири этиб белгиланган. Бун-
дан кўзланган асосий мақсад — таълим да-
стурларини халқаро талаб ва стандартларга 
мослаштириш, илғор хорижий тажрибаларни 
мамлакатимиз таълим тизимига жорий этиш 
ҳамда шу асосда бозор талабларига жавоб бе-
радиган юқори малакали кадрлар тайёрлаш-
дан иборатдир.

Тошкент давлат иқтисодиёт университе-
тида юқорида келтирилган вазифалар ижро-
сини таъминлаш, бугунги маҳаллий ва хори-
жий меҳнат бозорига рақобатбардош кадрлар 
тайёрлашда сифатли ва халқаро стандарт-
ларга мос таълим бериш борасида тизимли 
ишлар олиб борилмоқда. Амалий саъй-ҳа-
ракатлар натижаси ўлароқ, университетнинг 
5 та бакалавриат таълим йўналиши: молия, 
банк иши ва аудит, бухгалтерия ҳисоби ва ау-
дит, иқтисодиёт ва суғурта иши Аккредитация 
ва рейтинг мустақил агентлиги (IAAR (HAAP)) 
томонидан ишлаб чиқилган стандартларга му-

вофиқ халқаро аккредитациядан муваффақи-
ятли ўтди. Халқаро аккредитация агентлиги-
нинг сертификатини олиш бу — университет-
нинг таълим сифати даражаси бўйича халқаро 
миқёсда эътироф этилишидир. Эндиликда 
ТДИУ бакалавр дипломини олган битирувчи 
шу дипломи билан Европа мамлакатларидаги 
исталган ОТМ магистратурасида таҳсил олиш 
имкониятига эга бўлади. Агентлик экспертлари 
бевосита аккредитацияга жалб этилган таъ-
лим йўналишларида таълим олаётган талаба-
лар ва дарс машғулотларини олиб бораётган 
профессор-ўқитувчилар билан таълим жара-
ёнини ташкил этиш ва унинг сифати юзаси-
дан суҳбатлар уюштирган. Шунингдек, халқаро 
экспертлар университетнинг аккредитация-
дан ўтаётган таълим йўналишларини тамом-
лаган собиқ битирувчилари билан ҳам интер-
вьюлар ўтказган. Корхона ва ташкилотларга 
ташриф буюриб, бевосита иш берувчилар би-
лан халқаро экспертлар ўртасида бўлиб ўтган 
мулоқотлар натижалари таълим йўналишла-
рининг халқаро аккредитациядан муваффақи-
ятли ўтишида муҳим омил бўлиб хизмат қилди.

Халқаро экспертлар Янги Ўзбекистонда 
Президентимиз Шавкат Мирзиёев раҳбарли-
гида сўнгги йилларда олий таълим тизимида 
олиб борилаётган ислоҳотларни юқори тарзда 
баҳолаб, ушбу ислоҳотлар кун сайин ўз сама-
расини бераётгани ва халқаро майдонда юр-
тимизнинг нуфузи ошиб бораётганлигини таъ-
кидлаб ўтишди. Бунинг яққол далили сифа-
тида, университет таълим йўналишларининг 
халқаро аккредитациядан муваффақиятли ўт-
ганлиги, таълим соҳасини модернизациялаш, 
таълим жараёнини янги технологиялар асо-
сида ташкил этиш, таълим сифатини тубдан 
яхшилаш, таълим тизимини давлат томонидан 
қўллаб-қувватлаш бўйича амалга оширилаёт-
ган ислоҳотларнинг яққол натижаси эканлигига 
алоҳида урғу берилди.

Олиб борилаётган барча ислоҳотлар, шу-
нингдек, таълим йўналишларининг халқаро ак-
кредитациядан ўтганлиги мазкур таълим йўна-
лишларининг халқаро миқёсда тан олиниши 
ҳамда таълим сифатининг янги босқичга кўта-
рилганлигининг яққол исботидир, десак, мубо-
лаға бўлмайди. Олий таълим соҳасида амалга 
оширилаётган кенг қамровли ислоҳотлар Янги 
Ўзбекистонни юксак марраларга олиб чиқиш 
йўлида қўйилган илғор қадамлардир.

Тўлқин ТЕШАБАЕВ,
ТДИУ ректори,

иқтисодиёт фанлари доктори, 
профессор.

ОЛИЙ ТАЪЛИМДА ЯНГИ МАРРАЛАР САРИОЛИЙ ТАЪЛИМДА ЯНГИ МАРРАЛАР САРИ
ТАШЛАНГАН ҚАДАМЛАРТАШЛАНГАН ҚАДАМЛАР

“Биз қўнишга тайёрмиз!” де-
ган эълон янгради. Менинг бе-
тоқат юрагим эса ундан ҳам 
тезроқ учаётгандек. Беихтиёр кўз 

олдимда Низомий Ганжавий, Муҳаммад Фузулий, Имо-
миддин Насимий, Мулла Паноҳ Воқиф сиймолари на-
моён бўлгандек туюлди. Қулоғимга Узейир Ҳожибей-
лининг машҳур куйлари эшитила бошлади. Беихтиёр 
тилимга машҳур озарбайжон шоири Самад Вурғуннинг 
сатрлари келди:

Кўп ўтганман бу тоғлардан,
Турна кўзли булоқлардан,
Эшитганман узоқлардан
Жимжит оққан Оразларни,
Синаганман дўсту ёрни...
Ўлмас кўнгил, ўлмас асар,
Низомийлар, Фузулийлар,
Қўлинг қалам, сийнанг дафтар,
Айтгил, дилда ниманг бордир,
Айтилган сўз ёдигордир...
Эл биларки, сен манимсан,
Юртим, элим, масканимсан,
Онам — туғма Ватанимсан!
Айриларми кўнгил жондан,
Озарбайжон, Озарбайжон!
Юрт! Минг йиллар қўшиғисан,
Гўзалларнинг бешигисан,
Бахшиларнинг маъшуғисан,
Ўзинг қуёш қучоғисан,
Шеъру санъат ўчоғисан!
Озарбайжон ва Ўзбекистон. Бугун бу икки дав-

лат ҳам тараққиётнинг ойдин йўлига чиқиб олди. Таъ-
бир жоиз бўлса, бу икки қондош мамлакат қўлларини 
бир-бирларининг елкасига ташлаб музаффар йўл-
лар сари бораётган қадрдонга ўхшайди. Бокудан Тош-
кент, Самарқанд, Урганч ва Фарғона шаҳарларига 
тўғридан-тўғри ҳаво қатновлари йўлга қўйилгани, Са-
марқанд ва Ганжа, Хива ва Шуша, Бухоро ва Ланкарон, 
Қўқон ва Шеки шаҳарлари ўртасида ҳамкорлик тўғри-
сидаги битимлар имзолангани бежиз эмас. Давлати-
миз раҳбари Шавкат Мирзиёев Озарбайжон Прези-
денти Илҳом Алиев билан Тошкентда бўлиб ўтган уч-
рашув чоғида дўстона муносабатлар ҳақида тўхталар 
эканлар, бир жиҳатга алоҳида урғу бериб, “Ўзбекистон 
ва Озарбайжон халқларини бирлаштирувчи асосий 
қад рият — бу маданиятдир”, дея таъкидлаган эдилар. 
Боку шаҳрида Алишер Навоийга, Тошкент шаҳрида Ни-
зомий Ганжавийга ҳайкаллар ўрнатилгани юксак эҳти-
ром асосидаги маданиятлараро мулоқотнинг ёрқин на-
мунасидир. Ўзбекистон — Озарбайжон муносабатлари 
ривожига беқиёс ҳисса қўшган Озарбайжоннинг умум-
миллий етакчиси Ҳайдар Алиевнинг 100 йиллигига 
бағишлаб Тошкент шаҳрида Ҳайдар Алиев сиймоси 
акс эттирилган ёдгорлик мажмуасининг бунёд эти-
лиши, унда икки давлат раҳбарлари, ўзбекистонлик ва 
озарбайжонлик илм-фан, маданият намояндаларининг 
иштирок этиши, муҳим санага бағишлаб қатор маъна-
вий-маърифий тадбирларнинг ўтказилиши шу қардош-
ликнинг гўзал ифодасидир.

...Озарбайжон Ёзарлар бирлигининг 90 йиллиги му-
носабати билан ташкил этилган маданий-адабий тад-
бирлар дастури ўзига хослиги билан диққатимизни 
тортди. Унда Боку шаҳридаги маданий-маърифий му-
ассасалар фаолияти билан танишиш, ўзида Озарбай-
жоннинг бутун тарихи, қадимий маданияти ва адаби-
ётини мужассам этган Қорабоғга келиш, Шуша, Фузу-
лий шаҳарларида бўлиш биз учун кутилмаган совға 
бўлди. Озарбайжон Ёзарлар бирлиги раиси, машҳур 
адиб Анар муаллим бошчилигида қатор туркий давлат-
лардан келган таниқли ёзувчи ва шоирлар, таржимон 
ва ноширлар, адабиётшунос олимлар, жумладан, тур-
киялик Атаол Беҳрамўғли, Меҳмет Пармақсиз, Омер 
Кучукмеҳмет ўғли, Имдат Авсар, Қозоғистондан Дус-
санбай Кассеинов, Қирғизистондан Жолдосбек Монол-
доров, Актўти Раимқулова ва бир қатор озарбайжон-
лик ижодкорлар иштирокида қизғин адабий суҳбатлар 
бош ланди, ижодий алоқалар истиқболлари муҳокама 
қилинди.

Озарбайжон ва Ўзбекистон халқлари ўртасидаги 
дўстлик ва ҳамкорлик алоқалари Ўзбекистон Респуб-
ликаси Президенти Шавкат Мирзиёев ва Озарбайжон 
Республикаси Президенти Илҳом Алиевларнинг саъй- 
ҳаракатлари билан юксак босқичга кўтарилди. Таъбир 
жоиз бўлса, том маънода залворли мазмун билан бо-
йиди.

Худди кечагидек кўз ўнгимизда турибди: 2023 йил 
24 август санасини бугун Озарбайжон халқи ҳам катта 
ҳурмат билан эслайди. Шу куни икки мамлакат етакчи-
лари рафиқалари билан бирга байрамона тасмани ке-
сиб, Қорабоғнинг Фузулий шаҳрида давлатимиз раҳ-
бари Мирзо Улуғбек номидаги 1-мактабни тантанали 
равишда очиб берган эди.

Муҳтарам Президентимизнинг ташқи сиёсатида 
маърифатпарварлик, адабий алоқаларни ривожланти-
риш алоҳида ўрин тутади. 2021 йил 31 март куни ўтган 
Туркий кенгашнинг норасмий саммитида иштирок этар 
экан, Ўзбекистон Қорабоғ заминидаги ёдгорликлар, ма-
даният ва маърифат масканларини қайта тиклашга ўз 
ҳиссасини қўшишга тайёр эканини таъкидлаган эди.

Ўзбекистон Президентининг Озарбайжон халқига 
юксак эътибори, ўзбек халқининг қардош халққа меҳри 
ва эҳтироми сифатида Фузулий шаҳрида 960 нафар 
ўқувчига мўлжалланган замонавий мактаб қурилиши 
озарбайжон халқини беҳад қувонтирди.

Хусусан, Озарбайжон Республикаси Президенти 
Илҳом Алиевнинг юксак ҳурмат билан айтган сўзлари 
юракларимизни тўлқинлантириб юборди: “Болалар, 
бу мактабни Фузулий шаҳрига биродарим, муҳта-
рам Шавкат Миромонович совға қилган. Бирода-
римни илиқ қарши олишингизни истардим.

Қорабоғнинг тикланишида хорижий давлатнинг 
илк совғаси ва биз бу биродарлик, ҳамжиҳатлик ва 
қўллаб-қувватлаш ишорасини юксак қадрлаймиз... 
Мактаб ўзбек халқининг буюк фарзанди Мирзо 
Улуғбек номи билан аталган бўлиб, у нафақат таъ-
лим маскани, балки дўстлик ва биродарлигимиз-
нинг яна бир маркази бўлишига ишонаман”.

“Биз Ўзбекистон Президенти жаноб Шавкат 
Мирзиёевдан ва унинг тимсолида Ўзбекистон халқи-
дан бу ажойиб мактабни қуриб, бизга бергани учун 
миннатдормиз. Мирзиёев жанобларидан Фузулий аҳ-
лининг ўз халқига, ўзбек халқига бу миннатдорчи-
ликларини етказишини сўраймиз”, деганди ўшанда 
мазкур мактаб директори Хажар Маҳмудова.

Сафаримиз давомида ушбу мактабни кўриш орзуси 
тинч қўймади. Биз тушган машина Фузулий шаҳрига 
яқинлашар экан, Мирзо Улуғбек номидаги ана шу илм 
масканини узоқдан танидим. Ана, ана, дея ҳайдовчига 

ўзим йўл кўрсатишга интилдим. Беихтиёр тилимга буюк 
бобокалонимиз Алишер Навоийнинг улуғ олим ҳақида 
айтган машҳур байтлари келди:

Темурхон наслидин Султон Улуғбек,
Ки, олам кўрмади султон анингдек.
Ўзбекистондаги Президент мактаблари лойиҳаси 

асосида тикланган бу мактаб халқимизнинг меҳрини 
намоён қилиб турарди. Гарчи таътил пайти бўлса-да, 
мактаб посбонлари бизнинг Ўзбекистондан эканлиги-
мизни билиб, алоҳида ҳурмат кўрсатди. Мирзо Улуғ-
бек номидаги 1-сонли мактабда 40 та синфхона, 6 та 
лаборатория, 2 та информатика хонаси, 5 та функцио-
нал ўқув хонаси, мажлислар ва спорт заллари, ошхона, 
кутубхона мавжуд. Футбол майдони, дам олиш ва тад-
бирлар ўтказиш учун жойлар, югуриш йўлаклари таш-
кил қилинган.

Бизга мезбонлар катта ҳурмат билан бир неча кун 
аввал бу манзилда Шавкат Мирзиёев ҳам бўлганли-
гини фахр билан айтиб беришди. Ҳа, Президентимиз 6 
июль куни Шуша шаҳрида Туркий давлатлар ташкило-
тининг “Транспорт, ўзаро боғлиқлик ва иқлим ҳаракати 
орқали барқарор келажакни бунёд этиш” шиори ости-
даги норасмий саммитида иштирок этганди.

Озарбайжон Республикаси Президенти Илҳом 
Алиев раислигида ўтган тадбирда Қозоғистон Респу-
бликаси Президенти Қасим-Жомарт Тоқаев, Қирғиз Ре-
спубликаси Президенти Садир Жапаров, Туркия ви-
це-президенти Жавдат Йилмаз, Венгрия Бош вазири 
Виктор Орбан, шунингдек, Туркий давлатлар ташки-
лоти бош котиби Кубаничбек Омуралиев ва ТДТ Оқ-
соқоллар кенгаши раиси Бинали Йилдирим ҳам қат-
нашган бу йиғилиш ҳақида Шуша ва Фузулий шаҳрида 
одамлардан кўп бора эшитдик.

Ўзбек ва озарбайжон адабий алоқалари озар халқи-
нинг буюк шоири Муҳаммад Фузулий тимсолида яна 
ривож топди. Муҳаммад Фузулий Алишер Навоийни 
ўзига устоз билиб, унга чексиз ҳавас билан ижод қилди, 
ғазалларига назиралар битди. Ўз навбатида қатор ўз-
бек шоирлари ҳам Фузулий шеъриятига юксак муҳаб-
бат ила қарадилар. Олимларнинг таъкидлашларича, 
Муҳаммад Ризо Огаҳий, Амир Умархон, Андалиб, 
Муқимий, Увайсий, Роқим, Султон Саййид Носирхон, 
Табиб Хоразмий, Садир Эркин каби мумтоз ўзбек шо-
ирлари Фузулий ғазалларига назиралар битдилар.

ХХ аср ўзбек ва озарбайжон адабий алоқалари 
ҳақида сўз кетганда икки буюк халққа бирдек фарзанд 
саналган, ўртада ўзига хос адабий кўприк бўлиб хизмат 
қилган Озарбайжон фарзанди, ўзбек дилбанди — маъ-
рифатпарвар шоир, драматург, адабиётшунос ва за-
бардаст таржимон Мақсуд Шайхзода номини ҳам ҳур-
мат билан тилга оламиз. Шоир “Тошкентнома” лирик 
достонида бундай ёзган эди:

Умрим бино бўлди Озарбайжонда,
Кечди болалигим у гул маконда.
Низомий ватани, Ганжа ўлкаси
Ўлкамга тўлдирди шеър ҳавосин...

Лекин шоирликнинг нозик толеи
Кулди Сирдарёнинг ҳавзаларида.
Ўзбек қуёшининг чин оталиги
Акс этди мастоба косаларида.

Ўзбек водийсида отимни сурдим,
Азиз йўлдошлар-ла ўтолдим, юрдим.
Йўқ, мен тақдиримдан эмасман хафа,
Шоирлик унвони бахтимдан туҳфа!..
Мустабид тузумнинг қатағон сиёсати, бадарға ва 

тақиқлар, камситилишу изтироблар Мақсуд Шайхзода 
иродасини бука олмади, унинг қалами жасорат ила 
ёзишдан тўхтамади. Таъбир жоиз бўлса, у “Жалолид-
дин Мангуберди” тарихий драмасида Жалолиддин ти-
лидан икки буюк халқ ватанпарварлиги ва озодлик учун 
кураши, иймон-иродасини намоён этди. Қорабоғда 
вайроналар ичра янгидан бунёд бўлаётган Шуша ва 
Фузулий шаҳарларини кўриб, Мақсуд Шайхзода руҳи 
кезиб юргандай, шаббодалар орқали ўлмас шоирнинг 
Жалолиддин Мангуберди тилидан битган машҳур сатр-
ларини такрорлаётгандай туюлди:

...Кўкларданми, сувданми ё ер тагидан,
Балки саҳро бағридан, тоғ этагидан
Бир кун пайдо бўламан шу юрт, шу ерда,
Юрт шайдоси кўринмас ғурбатда — гўрда.
Ким юртдан ёвни қувса, мендирман ўшал,
Улуғвор ниятларга кор қилмас ажал!
“Адабий дўстлик — абадий дўстлик!” Давлати-

миз раҳбарининг аллақачон ижодкорларнинг дастури-
ламалига, шиорига айланиб кетган бу ибораларида 
мангу ҳаёт ҳақиқати мужассам. Негаки, айнан адабиёт, 
санъат, маданият нафақат турли миллатлар шоирлари, 
балки улар мансуб бўлган халқлар кўнгилларини-да 
бир-бирига боғлайди. Ўзбек ва озарбайжон халқлари 
дўстлиги замирида ҳам, шубҳасиз, даҳо аждодлари-
мизнинг бир-бирларига эҳтироми ва ишончи ётади.

Самад Вурғуннинг машҳур сатрларини эсланг-а:
Кўнглим ўтар Қорабоғдан,
Гоҳ у тоғдан, гоҳ бу тоғдан,
Оқшом пайти кўп узоқдан —
Кўкка учсин бахт овози,
Қорабоғнинг жаранг сози.
Ҳа, бугун бу сўзлар Қорабоғга ярашади. Уруш кел-

тирган вайроналар аро янги замонавий шаҳар ва қиш-
лоқлар, турар-жой бинолари, кўркам маҳаллалар қад 
ростламоқда.

Шуша шаҳри “Қорабоғ дурдонаси”, “Кавказ санъ-
ати маркази” ва “Озарбайжон мусиқаси бешиги” ном-
лари билан маълум. Шаҳар бир қатор таниқли фан, 
маданият ва санъат арбоблари ватанидир. 2021 йил-
дан буён Шуша Озарбайжоннинг маданий пойтахти ҳи-
собланади, 2023 йилда эса туркий дунё маданий пой-

тахти деб эълон қилинган. Жорий йилда Хива шаҳри 
ва Шуша шаҳри ўртасида биродарлик алоқалари ўрна-
тилди.

Яқинда Президентимиз бу шаҳарда бўлганида, Шу-
шада ўттиз икки йил ичида биринчи марта қурилган ту-
рар-жой мажмуасига ташриф буюрди. 23 та бинодан 
иборат уй-жой мажмуасининг умумий майдони қарийб 
8 гектарни ташкил этади. 2021 йилда тамал тоши қўй-
илган муаззам масжид қурилиши ҳам жадал олиб бо-
рилмоқда.

Шаҳар инфратузилмасини ривожлантириш бўйича 
жуда катта ишлар бошланган. Биз ҳам давлатларимиз 
раҳбарлари юрган йўллардан бориб, Шушадаги муаз-
зам Гавҳар Оға масжидини зиёрат қилдик. Ҳақиқатда 
таъкидланганидек, Шуша, Фузулий шаҳарларида ҳаёт 
барқарор ҳолатга қайтмоқда, Президент Илҳом Алиев 
раҳбарлигида Қорабоғни қайта тиклаш ва ривожлан-
тириш, аҳолининг фаровон турмуши учун қулай шаро-
итлар яратиш бўйича жуда катта бунёдкорлик ишлари 
олиб борилмоқда.

Шушада икки кун давомида “Хорабулбул” меҳмон-
хонасида бўлдик. Тонгдан қушлар, булбуллар садоси 
остида кўз очдик. Мен нонуштадан сўнг қардошлари-
мизга Шушада камолга етган машҳур шоир Мулла Па-
ноҳ Воқиф ғазали асосида Ўзбекистон халқ ҳофизи 
Шерали Жўраев айтган “Турналар” қўшиғини қўйиб 
бердим. Ҳайратли нигоҳлар, майин шаббода, ям-яшил 
тоғлар, мовий осмон, буларнинг барчаси қўшиқ билан 
уйғунлашиб кетгандай эди. Мен меҳмон ва мезбонлар-
нинг ҳайратли нигоҳларига жавобан Воқиф шеърияти 
ўзбек халқи учун қанчалар севимли ва қадрли эканлиги 
тўғрисида айтиб бердим.

Икки кун давомида жуда кўп жойларда бўлдик. Қай-
тадан тикланган Шуша шаҳар маъмурияти биноси олди-
даги майдонда буюк санъаткорлар Булбул, Узейир Ҳо-
жибейли, Нотавон Хуршидбону ҳайкалларини зиёрат 
қилдик. Шуша шаҳар қалъаси, Нотавон қасри хароба-
лари, Иса булоқ, буюк санъаткор Булбул уй музейида 
бўлдик. Гавҳар оға масжиди ёнидаги мўъжаз музейда 
озарбайжонлик машҳур миниатюрачи рассом М.М.На-
вваб ижодий намуналари ичида Соҳибқирон Амир Те-
мурнинг улуғвор суратини кўриб ифтихорландик. Ва 
ниҳоят иккинчи кун тушдан кейин Мулла Паноҳ Воқиф 
зиёратига отландик. Кўм-кўк тоғлар бағрида ўзига хос 
меъморий кўринишда бунёд этилган шоир мақбарасини 
кўриб, беихтиёр бир неча вақт муқаддам шоирнинг ўзим 
таржима қилган шеъридаги сатрларни эсладим:

Умидим борки, ҳеч ким бу қора кун 
            измида қолмас,
Бу олам ўзга ранг топгай, 
         ахир бу чархи даврондир.

Макон тутди деса Воқиф, инонманг, 
             Шуша тоғинда,
Манзилим Лаъли-гулрангли 
          тоғу тош ичра пинҳондир.
Алоҳида таъкидламоқ жоизки, Озарбайжон ва Ўзбе-

кистон ўртасидаги адабий алоқалар йилдан йилга ри-
вожланиб бормоқда. Озарбайжонга сафаримиз даво-
мида озар халқи ўзбек адабиёти, санъати, мусиқасига 
қанчалик катта баҳрамандлик ҳисси билан қарашига 
яна бир бор гувоҳ бўлдик. Қарангки, бизда ҳам шундай, 
бирор бир ўзбек хонадони йўқки, Низомий, Фузулий, 
Воқиф нафаси кирмаган, бу халқ куй ва қўшиқлари се-
виб эшитилмаган бўлсин.

Бундай яқинлик, бундай маънавий бирлик, албатта, 
кўп асрлик илдизларга эга. Аждодларимиз ўртасидаги 
меҳр-оқибат, адабий ришталар бугун ҳам эъзоз ва эъ-
тиборда. Бугун ўзбек ўқувчиси Наби Ҳазрий, Халил 
Риза, Маммад Ораз, Бахтиёр Ваҳобзода, Қобил, Ка-
бир Наврўз, Юсуф Самадўғли, Ағамали Содиқ, Анар, 
Элчин, Фикрат Хожа, Залимхон Ёқуб, Ҳидоят, Ҳусейн 
Курдўғли, Мамад Аслан, Рамиз Равшан, Рустам Бе-
руди, Салим Бабулла ўғли, Юнус Ўғуз, Феруз Мустафо 
ва бошқа озарбайжон шоир ва ёзувчиларини яхши та-
нийди. Бунда Ғафур Ғулом, Миртемир, Зулфия, Жу-
маниёз Жабборов, Тўхтасин Жалолов, Усмон Қўчқор, 
Ойдин Ҳожиева, Маматқул Ҳазратқулов, Тоҳир Қаҳҳор 
каби кўплаб ўзбек таржимонларининг меҳнати катта.

Озарбайжонга сафаримиз давомида мезбонлар 
бугунги адабий алоқалардан мамнун эканликларини 
чуқур ҳурмат билан билдирган ҳолда Усмон Қўчқорнинг 
озарбайжон адабиётидан таржималарини алоҳида 
таъкидлаб ўтдилар. Ўзбек шоирининг Мирза Жалил, 
Муҳаммад Ҳоди, Ҳусайн Жовид, Жаъфар Жабборли 
ва бошқа мумтоз ижодкорлардан таржималари эътиро-
фга лойиқ. Хусусан, Ҳусайн Жовиднинг “Иблис”, “Амир 
Темур”, “Шайх Санъон” асарларининг таржималарини 
Ўзбекистон адабий муҳити қанчалик илиқ қарши олгани 
ҳам бунинг ёрқин тасдиғидир.

Биз ҳам Ўзбекистонда ўзбек адабиёти, хусусан, 
Алишер Навоийнинг Озарбайжондаги моҳир таржи-
мони сифатида Халил Риза Улутуркка катта ҳурмат 
билан қараймиз. Айниқса, Ўзбекистон Ёзувчилар уюш-
маси фахрий аъзоси Рамиз Асқарни хотирлаб ёд этар 
эканмиз, уларнинг Алишер Навоий ижодидан қилган 
таржималари, хусусан, “Хамса”нинг озарбайжон ти-
лига тўлиқ ўгиришдаги буюк хизматлари, ўзбек ада-
биёти бўйича қилган муҳим тадқиқотларини эслаймиз. 
Ўзбекистон Республикаси Президенти фармони билан 
Рамиз Асқарга “Дўстлик” ордени берилиши абадиятга 
юз тутган адабий дўстликнинг юксак эътирофи бўлди.

Яна Алишер Навоий ижодининг Озарбайжондаги 
тадқиқотчиси ва тарғиботчиси, таниқли олима, фило-
логия фанлари доктори Олмос Улви номини ҳам катта 
мамнуният билан тилга олсак арзийди.

Бугунги кунда озарбайжонлик тўрт нафар таниқли 
ижодкор Ўзбекистон Ёзувчилар уюшмасининг фахрий 
аъзолари ҳисобланади. Ўзбекистонлик икки ижодкор 

эса Озарбайжон Ёзувчилар уюшмасининг фахрий аъ-
золаридир.

Озарбайжон Ёзарлар бирлигининг 90 йиллигига 
бағишланган тадбирлардаги чиқишларимизда, биз 
озар адибларига 2022 йилда илк бор ўзбек тилида 
чоп этилган “Туркий адабиёт дурдоналари” мажмуаси 
ҳақида сўзлаб бердик. Гарчи бу китоблар Ўзбекистон 
Ёзувчилар уюшмаси томонидан Озарбайжонда тақди-
мот қилинган бўлса-да, улар туркий тилли давлатлар 
адабиётида муносиб ўринга эга бўлган 1 100 нафар-
дан зиёд муаллифларни ўз ичига олган бу нодир ма-
жмуа ҳақидаги сўзларимизни ниҳоятда катта қизиқиш 
билан тингладилар.

Мажмуада Озарбайжон адабиётига 16 жилд ажра-
тилгани, Озарбайжон адабиёти Низомий Ганжавий-
нинг ғазаллари ҳамда “Лайли ва Мажнун” достони би-
лан бош ланиши, Озарбайжон мумтоз адабиётининг йи-
рик вакиллари Насимий, Маҳсатий Ганжавий, Хоқоний, 
Ҳайрон хоним, Хуршидбону Нотавон, Фузулий шеъри-
ятидан намуналар, шунингдек, озарбайжон драматур-
гияси асосчиси Ҳусайн Жовид драмалари, Юсуф Ча-
манзаминли, Мамедсаид Ўрдубодий, Мирза Иброҳимов 
романлари, Самад Вурғун, Бахтиёр Ваҳобзода, Халил 
Ризонинг шеър ва достонларига алоҳида эътибор бе-
рилганлигини катта муҳаббат билан қарши олдилар.

Мажмуа учун Саидазим Ширвоний, Муҳаммад Ҳо-
дий, Собир Алиакбар ғазаллари, Аҳмад Жавод, Су-
лаймон Рустам, Олмос Йилдирим, Микаил Мушфиқ, 
Расул Ризо, Наби Ҳазрий шеърлари махсус таржима 
қилингани, замонавий озарбайжон адабиёти вакил-
лари Анар, Собир Рустамхонли, Рамиз Равшан асар-
лари алоҳида жилдларда тақдим этилгани катта мам-
нуният билан эътироф этилди.

Ҳақиқатда ҳам бу мажмуа қардошларимиз ҳайра-
тига сабаб бўлди. Унда яна Озарбайжон замонавий 
адабиётининг Бунёдзода Улвий, Салим Бабулла ўғли, 
Акбар Қўшали, Ғанира Пошшаева каби шоирлар, Фи-
руз Мустафо, Илғор Фаҳмий каби ёзувчиларнинг ҳи-
коялари киритилган, жами 100 га яқин озар ижодкори 
асарлари жамлангани билан ҳам ноёб ҳисобланади.

Адабий алоқаларимиз кўламига назар ташлайди-
ган бўлсак, бу дўстона муносабатлар йилдан йилга ри-
вожланиб, кенгайиб, янги мазмун билан бойиб бора-
ётганини кўрамиз. Тошкентда бўлиб ўтган “Озарбай-
жон маданияти кунлари”, Озарбайжон халқ ёзувчиси 
Анарнинг “Албатта учрашамиз”, ёзувчи ва публицист 
Исмат Кучиевнинг “Ҳайдар Алиевнинг ғалабаси” номли 
китоблари тақдимоти ниҳоятда қизғин ўтди. Навоий 
шаҳрида “Мумтоз шеърият” халқаро фестивали, Бу-
хоро шаҳрида “Туркий тилли давлатлар ёш ижодкорла-
рининг анжумани” доирасида ҳам қардош озарбайжон-
лик ижодкорлар фаол иштирок этдилар. Ўзбекистон 
Ёзувчилар уюшмасида бўлиб ўтган буюк озар шоири 
Фузулий таваллудининг 530 йиллигига бағишланган 
адабий-маърифий Халқаро анжуман чинакам адабиёт 
байрамига айланиб кетди.

Озарбайжонда бўлиб ўтган “Ўзбекистон маданияти 
кунлари”, Абдулла Қодирийнинг “Ўткан кунлар”, Хай-
риддин Султоннинг “Одамлардан тинглаб ҳикоя” ки-
тобларининг озарбайжон тилига таржимаси асосида 
Баку шаҳридаги адабий тадбирлар ниҳоятда сермаз-
мун ўтди. Озарбайжоннинг Шуша шаҳрида “Мажлиси 
фаромушон”, “Мулла Паноҳ Воқиф шеърияти” халқаро 
шеърият фестивалларида ўзбек адиблари фаол ишти-
рок этдилар.

Озарбайжоннинг Низомий Ганжавий номидаги Ада-
биёт музейи директори, таниқли олим, филология фан-
лари доктори, академик Рафаэль Ҳусейиновнинг му-
зей экспонатлари билан танишишда бизга ҳамроҳлик 
қилгани, олимнинг Алишер Навоий ижодига ўзгача юк-
сак ҳурмати кўнглимизни янада чароғон этди. Айниқса, 
музей директори қабулхонасида Алишер Навоийнинг 
муаззам сиймосини кўриш қалбимизни янада тўлқин-
лантирди.

Ҳазар коса бўлсин, яъни жоми Жам,
Сипқаргил, шарафла давру давронни...
Биласизми, Қорабоғга боришда ҳам, келишда ҳам 

бир жиҳат алоҳида эътиборимизни тортди. Бу халқ ти-
лида “Зафар йўли” деб аталадиган йўллардир. Деярли 
ҳар бир қадамда Қорабоғ озодлиги йўлида шаҳид кет-
ган озарбайжоннинг мард ва жасур ўғлонларининг су-
ратлари ўрнатилган. Баъзан бу йўллар ўнлаб киломе-
трларга чўзилади. Қайси кўча, қайси овул, қайси тоғ 
дараларидан ўтманг, у жойларда “Шаҳидлар ўлмас, 
Ватан бўлинмас!” деган муқаддас шиор остида ўша 
ҳудуд озодлиги учун жонини бахшида этган зобит ва 
аскарларнинг суратига кўзимиз тушди. Биз ҳам “Зафар 
йўллари”дан ўтар эканмиз, шаҳидлар ҳаққига дуолар 
қилдик. Ўзбек жадидларининг пешвоси Маҳмудхўжа 
Беҳбудий айтганидек, “Ҳақ олинур, берилмас!” Айни 
шу лаҳзалар кўз олдимга озарбайжоннинг Ватан учун 
қурбон бўлишга шай бўлган мард, жасур ватанпарвар 
фарзандларини тарбиялаган тоғдек иродали оналари 
келди. Қўйнида Ватан байроғи билан шаҳид кетган 
ўғлонлари кўз олдимдан ўтди. Беихтиёр Самад Вурғун-
ниг мангу сатрларини такрорладим:

Агар сендан тонар бўлсам насибим оҳу зор ўлсин,
Баҳорим қишга айлансин, 
              чечаксиз бир диёр ўлсин...
Қорабоғда бошланган улкан бунёдкорлик ишларини 

кўриб дилимиздан шундай ўйлар ўтди: Иймоним комил, 
буюк озарбайжон халқи яқин йиллар ичида Воқифлар, 
Нотавонлар, Узейир Ҳожибейлар, Булбуллар яшаб ўт-
ган муқаддас Шуша шаҳрини озарбайжоннинг энг гўзал 
ва обод масканига айлантирадилар.

Шушада ўтган оғир синовлар ҳақида ўзаро суҳ-
батлашиб ўтирар эканмиз, Анар муаллим бир лаҳза 
маҳзун ўйлар гирдобида қолди. Бироздан сўнг қалти-
раган овозда шуларни таъкидлади:

— Биз нафақат уруш изтиробларини, балки азобли 
маънавий оғриқларни ҳам дилдан ўтказдик. Асрлар да-
вомида Озарбайжон қалбининг муқаддас бир парчаси 
бўлган Қорабоғга қадам қўя олмадик, улуғларимиз зиё-
ратидан бебаҳра бўлдик. Ватан ичра гўзал бир Ватан 
бўлган — Қорабоғнинг оғриқларига малҳам бўла олма-
дик. Бу қанчалар изтиробли... Шукурки, бугун биз на-
фақат Озарбайжоннинг, балки юрагимизнинг бир пар-
часи бўлган Қорабоғда ўтирибмиз...

Анор муаллимнинг кўзларида ёш йилтиради. Аммо 
унинг овозидаги ўктамлик замирида музаффар Озар-
байжон намоён эди...

Шушадан Боку шаҳрига қайтар эканмиз, тинчлик, 
фаровонлик, мустақиллик, Ватан сарҳадларининг 
дахлсизлиги, деган сўзларнинг қадри ва аҳамиятини 
дард ила янада теранроқ ҳис қилгандай бўлдим. “Бир 
бўлсак — ягона халқмиз, бирлашсак — Ватанмиз!” де-
ган улуғ шиор қон-қонимизга сингиши, бунинг учун 
барча илмий-ижодий-тарбиявий имкониятларни ишга 

солиш қанчалар муҳим эканлиги ҳақида ўйладим. 
Озарбайжон Ёзарлар бирлигининг 90 йиллигига 

бағишланган тантанада икки давлат дўстлиги, Прези-
дентларимиз, буюк аждодларимиз, халқимиз ўртаси-
даги асрий муносабатлар, жумладан, адабий алоқалар 
ҳақидаги фикрлар озарбайжон зиёлилари томонидан 
қизғин кутиб олинди.

Озарбайжон Ёзарлар бирлиги раиси, оламшумул 
адиб Анар муаллимни қайтадан кашф этгандек бўл-
дим. Улкан тоғдек салобатли, виқори ўзига ярашган, ле-
кин ниҳоятда очиқ дил, самимиятли бу инсон билан бир 
неча маротаба учрашгандим. У ҳақда сўз кетганда, уни 
ниҳоятда босиқ, унча мунчага кулмайдиган киши сифа-
тида тасвирлар эдилар. Озарбайжонга кетишда кўплар-
нинг саломларини Анар муаллимга олиб бордим, ет-
каздим. Хусусан, Ўзбекистон Ёзувчилар уюшмаси раи-
 си Сирожиддин Саййид, филология фанлари доктори, 
профессор Ҳамидулла Болтабоев, “Гулистон” журнали 
бош муҳаррири ўринбосари, таниқли устоз адибимиз 
Маматқул Ҳазратқулов ва бошқалар қизғин саломла-
рини етказишимни сўрашганди. Саломлар соҳибига ет-
казилди, ўз навбатида жавоб саломлари ҳам олиб ке-
линди. Тошкентга қайтгач, Маматқул Ҳазратқуловга 
қўнғироқ қилиб, Анар муаллимнинг саломларини етка-
зар эканман: “Маматқул ака, Анар муаллимни кулмайди, 
дейишарди, у киши биз билан Шушага кичик автобусда 
бирга бориб келдилар, кўп суҳбат қилдик. Ана шу жара-
ёнларда у кишининг кўзларига ёш қалқиб маҳзун бўл-
ганини ҳам, кулганини ҳам кўрдим”, — дедим. Шунда 
Маматқул ака: “Мен ҳам Анар муаллимнинг бир марта 
овози титраб ичдан йиғлаганини кўрганман”, дедилар 
ҳамда ўша воқеани айтиб бердилар:

“Анча йиллар аввал Ўзбекистон Ёзувчилар уюш-
маси томонидан ўтказилган халқаро адабиёт анжума-
нига келганларида Самарқанд шаҳрига ҳам бордик. 
Мен у кишига ҳамроҳлик қилдим. Ҳазрати Дониёр мақ-
бараси зиёратида бўлдик. Булоқ бошида мен у кишига 
айтдим: “Анар муаллим, Самарқанд бу қутлуғ замин, 
қолаверса, бу булоқ хосиятли, кўнглингиздаги энг улуғ 
ниятларингизни айтиб ичинг, кўрасиз, албатта ижобат 
бўлади”.

Шунда Анар муаллим бирдан маҳзун тортди, овози 
титради, кўзларига ёш келди:

— Менинг яккаю ягона орзуим — Қорабоғнинг 
Озарбайжон бағрига қайтишини кўриш, Яратган мени, 
халқимни ана ўша буюк бахтга мушарраф этсин...

Ўшанда ҳамма ихлос билан “Омин” дея бу муборак 
дуога қўшилганди”.

Деярли бир ҳафта давом этган сафаримиз давомида 
Туркиядан, Қозоғистондан, Қирғизистондан келган адиб-
лар, озарбайжон ёзувчилари, маданият ва санъат ва-
киллари билан дўст-қадрдон бўлиб кетдик. Бу тадбир-
ларда Анар муаллим деярли биз билан бирга бўлди. 
У кишининг ички маданияти, меҳмоннавозлиги кишини 
ҳайратга соларди. Лекин эътиборимни тортган яна бир 
жиҳат, у кишининг Ўзбекистонга, Президентимизга, ўз-
бек халқи, адабиётига бўлган чексиз ҳурмати бўлди. 
Буни Қорабоғда ҳам, якуний зиёфат дастурхони атро-
фида ҳам алоҳида урғулаб, эҳтиромини билдирдилар:

— Мен яна бир бор ўзбекистонлик дўстларимизга 
ўз ҳурматимни билдирмоқчиман. Ўзбекистон Прези-
денти Шавкат Мирзиёв бугун мамлакатни тараққиёт-
нинг янги босқичига олиб чиқди. Айниқса, давлат раҳ-
барининг адабиётга бўлаётган эътибори ибратлидир. 
Бунга Ўзбекистонда бўлганимда ўзим гувоҳ бўлдим. 
Қолаверса, Шавкат Мирзиёев Ўзбекистонни туркий 
давлатлар кенгашига аъзо қилди. Сафимиз янада мус-
таҳкамланди. Озарбайжон Республикаси Президенти 
Илҳом Алиев ҳамда Ўзбекистон Республикаси Прези-
денти Шавкат Мирзиёев нафақат озарбайжон ва ўз-
бек халқи, барча туркий халқлар дўстлиги ва биродар-
лигини мус таҳкамлашга катта ҳисса қўшмоқдалар. Ўз-
бекистон Президенти Фармони билан мени “Дўстлик” 
ордени билан тақдирладилар. Мен бундан ниҳоятда 
мамнунман. Илоҳим, қалбимиз, қаламимиз ҳамиша 
эзгуликка, яхшиликка, халқларимиз ўртасидаги дўст-
ликни мустаҳкамлашга хизмат қилаверсин.

...Боку аэропорти. Турли миллатга мансуб йўлов-
чилар. Самолётга чиқиш эълон қилинди, уларга назар 
ташлайман: асосан, Ўзбекистонга учаётган йўловчи-
лар орасида ёш болалилар бор экан. Қайсидир бола 
йиғлади, уни барча бир бўлиб қўлидан келганча ову-
тишга тушди. Кимдир ўйинчоқ, кимдир ширинлик тутди. 
Болаларнинг ота-оналарига қарайман, бир қарасанг, 
озарбайжонга, бир қарасанг, ўзбекка ўхшайди. Ҳар қа-
лай, бу болаларнинг бахти бор, уларнинг ўзбек ва озар-
байжон халқи уйғун бахтини ифода этиб турган ота-о-
налари билан бирга Озарбайжонда ҳам, Ўзбекистонда 
ҳам иккитадан бобоси ва бувиси бор.

Тайёрамиз осмонга кўтарилди. Пастда Касбий ден-
гизининг мовий сатҳи, Боку шаҳрининг осмонўпар би-
нолари... Сал ўтмай оппоқ булутлар қўйнида олдинга 
интилдик... Тайёра ойнасидан Ўзбекистон манзара-
лари, Тошкентнинг иссиқ дийдори намоён бўлди. Кўз-
ларимда ёш ҳалқаланди. Соғинибман, Ватан соғинчи 
муқаддас! У бу дунёдаги энг қутлуғ насибамиз! Сафар 
давомида кечган воқеалар кўз олдимдан ўтар экан, бе-
ихтиёр: “Яна дийдорлашгунча хайр, Озарбайжон!” дея 
устоз Абдулла Ориповнинг ушбу сафарномамизга “жон 
бағишлаган” “Озарбайжон” шеъридаги қадрдон сатр-
ларни такрорладим:

Мен сендай мезбонни топмоғим гумон,
Сен ҳам тополмассан мендай меҳмонни.

Минҳожиддин МИРЗО,
Ўзбекистон Ёзувчилар уюшмаси раисининг

биринчи ўринбосари.

1 - á.

Ўзбек ва озарбайжон дўстона муносабатлари, адабий алоқалари хусусида

Таμририятга келган хатлар доимий 
эътиборимизда.  

Ма³ола ва хабарларда келтирилган 
маълумотлар учун 
муаллиф жавобгар.

Ê ¤ Ç Ã Ó

Одам боласи ёши ўтган сайин 
осойишталикка, шукроналикка мойил 
бўлиб борар экан. Балки, бу ҳолат 
кўрганларимиздан кўра кўраётганларимиз 
қалбимизда кўпроқ яхшиликка умид 
уйғотаётганлиги билан боғлиқдир. 
Балки, қандай бўлишдан қатъи назар, 
тирикликнинг бебаҳо неъмат эканлигини 
чуқурроқ англаётганимиз, бу неъматлардан 
баҳрамандликка интилаётганимиз 
билан боғлиқдир қалбдан кечираётган 
бу туйғуларимиз. Ҳарна бўлса-да, ўзим 
шу кайфиятдаман. Ҳализамон бирор 
мўъжиза юз берадигандек, тонгни ошиқиб 
кутаман, ишхонамга шошилиб келаман. 
“Мана, Озодликнинг ўттиз учинчи санасига 
ҳам етибмиз”, дейман газеталарнинг 
биринчи саҳифаларида порлаб турган 
рақамларга қараб. Яна нималарнидир 
ахтараман. Қувонишга, фахрланишга сабаб 
топилаверади. 

“16561 хотин-қизларга бандликни рағбат-
лантирувчи субсидия ажратилди...”, “...67073 
нафар тадбиркор хотин-қизларга уларнинг 
бизнесини қўллаб-қувватлаш мақсадида 
имтиёзли кредитлар берилди...”, “Биринчи 
ярим йилликда республика бўйича жами 2 
триллион 895,9 миллиард сўм маблағ йўнал-
тирилди...” Ярим йил якунларига бағишланган 
ҳисобот йиғилишида келтирилган бу рақамлар 
ҳазилакам рақамларми?.. Бу залворли рақам-
лар орқасида қанчадан-қанча опа-сингиллари-
мизнинг ҳаёт китобига ёзилаётган умидбахш 
сўзлар бор. “Менинг ҳам қўлимдан иш келар 
экан, кимнингдир кўзи, қўлига термилмай, фар-
зандларимни ўзим таъминлай оламан”, тарзи-
даги ўзига ишонч, “Қўлловчимиз бор, йиқил-
майман”, деган таскин бор.

Аслида, ижтимоий тармоқларга жуда ҳам 
боғланиб яшамайман. Чуқур кириб кетмайман 
ичига. Таъсирига тушишдан қўрқувим йўғ-у, 
вақтимни бергим келмайди. Лекин айни пайт-
даги кайфиятимда ижтимоий тармоқларни ҳам 
кузатгим келади. Ахир юқорида келтирганим 
ва яна шу саноқларнинг давоми бўлган мана 
бу “...735 нафар ижтимоий ҳимояга муҳтож 
оилалар ва уларнинг фарзандларини соғлом 
ҳаётга қайтариш (жарроҳлик операциялари 
ва даволаш) чоралари кўрилиб, бу мақсадлар 
учун 10 миллиард сўмдан зиёд маблағ ажра-
тилди...” деганга ўхшаш маълумотларнинг 
ҳам ижтимоий тармоқларда акс-садолари бў-
лиши керак-ку.

Хуллас, ижтимоий тармоқлар оралаб кета-
ман. Парижда ўтаётган ёзги Олимпиада ўйин-
ларида Диёра қизимизнинг қўлга киритган ға-
лабаси бутун мамлакатимизни оёққа қалқит-

гандай гўё. Бўлар экан-ку. Миллатни мана 
шундай буюкликлар бирлаштиради-да асли. 
Бор экансан-ку, ўзбегим, сенга бир бўлиб қу-
вонмоғинг учун шундай катта қувончлар керак 
экан-да, дейман такрор-такрор...

Аммо... табрикларга тўла ёзувлар орасидан 
бошқача бир оҳангдагилари ҳам келиб чиқа 
бош ладики, уларга жавоб бериш кераклигини 
ҳис қилдим.

“...Камбағалликдан чиқариш учун товуқ 
беришган эди, сўйиб еб бўлдик. Хўш, энди 
нима қиламиз? Мени тўрт болам билан ким 
боқади? Эрим “Менбоп иш йўқ. Болани кўпай-
тирган ўзинг... Энди бу ёғини ҳам ўзинг эпла, 
дейди”. Аёлнинг ноласи шу нуқтада тугамаган, 
кимдандир, нимадандир норози...

Ўша товуқни беришаётганда, мақсад аёлга 
тушунтирилган бўлса керак. Шунинг учун мен 
ҳам “Ундай қилишингиз керак эди, бундай қил-
сангиз, тўғри бўларди”, деб маъруза ўқимоқчи 
эмасман. Балки, ҳеч ким ҳеч нарса бермаган, 
банданинг Худодан бошқа хабар олувчиси бўл-
маган замонлардан сўз очмоқчиман.

Отамиз жуда эрта бандаликни бажо келтир-
ганлар. Учта ўсмир ука, учта ўсмир қайнука, 
қайнона ва она, биз — уч нафар бола онамнинг 
гарданига қолганмиз. Онамнинг муаллимлик-
дан олган маоши етмаса керак-да, томорқага 
куч берардик. Баҳорда ипак қурти боқардик. 
Тоғаларим, амакиларим аллақайси курсларда 
ўқишар, кими дурадгорга, ким машина таъмир-
чисига шогирд эди. Сал қўлим ишга келган-
даноқ дала меҳнатига кириб кетганман. Қуёш 
кўтарилмасдан туриб дарс пайтигача пиёз, 
саб  зи ўтоққа тушардим. Сабзини-ку ўтириб 
ўтоқ қилинади. Пиёз бир бош кўтарилгандан 
бошлаб туриб ўталиши керак. Чунки босилса, 
бош боғламайди. Бунинг устига, бўй тортган 
сари ҳиди ўткирлашади. Мактабга бориш ке-
рак, “Кўйлагимдан пиёз ҳиди келса, ҳеч ким 
мен билан ўтирмайди”, деб йиғлардим. Тушдан 

сўнг мактабдан хўжаликнинг ишига олиб чиқил-
гани учун томорқани эрталаб эплаш керак эди. 
Болалигимни эсласам, ҳамма нарсадан ол-
дин уйқуга зор ўтганларим ёдимга келади. Қурт 
даҳага кирганида яна бир азоб. Мактаб пайти-
гача амакиларим, тоғаларим тут дарахтидан 
кесиб келган шохларни текислаш, ғадир-будур 
жойларини болтада кесиб ташлаб, ундаги як-
кам-дуккам баргларни буташ, кечаси барг со-
лишга туриш, ғонаш — шу каби юмушларнинг 
барчасида ҳамиша онамнинг ёнларида эдим. 
Синглим бола, бунинг устига, тоби йўқ, аярдик. 
Акам саккизинчини тугатиб, техникумга кирди, 
ўзи билан ўзи овора... Томорқада ишлаш тугул, 
даламизда етиштирилган кунгабоқарларни си-
тиб, қуритиб, катта қозонларда қовуриб, бо-
зорда ўтириб стаканлаб сотганман ҳам.

Онамнинг чеварчилиги ҳам бор эди, кеча-
лари дафтар текширишдан ортиб, буюртмага 
кўйлаклар тикарди. Шундай тиришиб, тир-
машиб тирикчилик қилсак ҳам, бизни ҳеч ким 
ҳеч қандай рўйхатга қўшмаган. Нафсиламрини 
айт ганда, бундай рўйхатнинг ўзи бўлмаган. 
Ҳар ким ўз кўмочига ўзи кул тортган. Ўша ҳу-
кумат томонидан тирикчилик учун берилган то-
вуқни еб бўлиб, энди бу ёғига яна емиш уми-
дида оғиз очаётган аёлга битта ўзимнинг ои-
ламда кўрганларимни айтгим келди. Биз каби 
оилалар каммиди ўша пайтда, кўп бўлса кўп 
эдики, асло кам эмасди. Ҳукумат деганлари 
ҳам йўқ эмасди, лекин бирорта хонадонга би-
рорта одам “Болаларингнинг кунига ярат”, деб 
қўй етаклаб келганини, ҳатто икки кафтингни 
бирлаштирсанг, сиғиб кетадиган қуён олиб кел-
ганини эслай олмайман.

Берганига, ташлаб қўймаганига, номинг 
саноқларда борлигига шукур қилиш керак 
эмасми?..

Шу тарздаги бироз аламли саволлар билан 
яна кўзим ёзувлар аро югуради.

“Чеварликни ўрган, сартарошликни ўрган, 

бепул ўқитамиз”, дейишиб кун ора маҳалла-
дан киришади. Мен қизимнинг қора иш қили-
шини истамайман. Муниса Ризаевадай санъ-
аткор бўлишини, иномаркаларда юришини 
истайман. Маҳалла қўлидан келса, шуни қи-
либ берсин”.

Ана, холос! Осмондамиз-ку. Муниса Риза-
ева бўлиб, иномарка миниш учун, аввало, ис-
теъдод керак. Келинг, яхшиси, яна насиҳат-
дан қочаман. Яна орқага қайтаман. Боя айт-
ганимдай, биз дарсларни чала-чулпа ўқиб, 
хўжалик даласига ишга чиқардик. Қатқалоқ юм-
шатишга, барг етмай қолган хонадонлар учун 
тутқаторлардаги тутларнинг уч-учларида қо-
либ кетган бир-икки шохларни амаллаб кесиб 
йиғиб келишга, яганага, чеканкага, теримга, 
қишда жўякларни бузиб, ер текислашга... Ле-
кин шунда ҳам ўқишга ҳавасимиз кучли эди. 
Балки, ана шу қора меҳнатлардан қочиб, му-
аллимами, шифокорми бўлишга ҳавасманд 
эдик. Аммо менга ўхшаган зиёли оилалар-
нинг бир-иккита фарзандигина институтларга 
кета олган. Синфимизда йигирма тўққизта ту-
гатган бўлсак (шундан еттитаси ўғил бола эди, 
холос), учта қиз институтларда ўқиганмиз. 
Жуда кўпи бош қа касб-кор ҳам қилмади. Ке-
йинчалик учрашганларимизда синфдош қиз-
ларнинг қанчаси, ҳатто мактабда яхшигина 
ўқиганлари ҳам: “Туп роқнинг остида қолиб кет-
дик”, деб йиғлаганлари эсимда, юракларим 
эзилган. Бундай эзилишларни бугун матбуо-
тимизда эълон қилинган расмий маълумот-
лардаги “...64274 нафар хотин-қизлар касб-ҳу-
нарга ўқитилди, 30030 нафари тадбиркорликка 
ўқитилди” деган рақамлар билан қиёсласак, 
ҳақиқий манзара намоён бўлади-қолади. Қи-
зини чеварликками, сартарошликками бепул 
ўқитиш учун сўраб келишибдими, бунинг учун 
дўппини осмонга отиш керак, назаримда. Агар 
бошқача лаёқати бўлса, улар ҳам ташлаб қў-
йилгани йўқ.

Яна расмий маълумотларга юзланамиз. 
“...Олий таълимда таҳсил олаётган талаба-
лар орасида хотин-қизларнинг улуши 50,1 фо-
изга етди. Эҳтиёжманд оилаларнинг 18481 
нафар, камида беш йил меҳнат стажига эга, 
олий маълумотли бўлмаган 4587 хотин-қиз-
ларга ўқишга кириш учун тавсияномалар бе-
рилди”.

Мана сизга шукроналикка асос бўладиган 
яна бир қўллаб-қувватлаш...

Тўғри, мен ижтимоий тармоқлардаги барча 
эътирозлар устидан чизиқ тортмоқчи эмасман. 
Улар орасида қайсидир маҳаллий раҳбарлар-
нинг бепарволигидан шикоятлар, ободончи-
лик билан боғлиқ нуқсонлар ҳақидаги фикр-
ларга ҳам тез-тез кўзимиз тушади. Балки, бу 
ёзмишларда, чиндан ҳам эътибор берилиши 
керак бўлган жиҳатлар бордир. Катта мил-
лат, катта халқмиз. Энди ўттиз уч йил озод 
яшаяп миз. Лекин шу фурсатда ҳам одамлар 
учун, айниқса, аёллар, ёшлар учун қилинаёт-
ган эзгуликлардан кўз юмиб бўлмайди-ку. Ҳа-
ракат қилган инсоннинг қўлида маблағи бор. 
Таълим, тарбия, тиббиёт... барча жабҳаларда 
ислоҳотлар кетяпти. Бирор йўналиш турган 
жойи  да депсиниб тургани йўқ. Қолаверса, ҳа-
ётни ҳаракатга келтирувчи кучнинг ўзи халқ-ку. 
Бизмиз-ку. Нега аксариятимиз ўзимиз учун ўзи-
миз ҳаракат қилмаймиз, ғойибдан кутавера-
миз, японларга, немисларга оғзимизнинг суви 
келаверади? Уларнинг қилган ақлий, жисмо-
ний меҳнати кўламини ҳам бир тасаввур қилиб 
кўрайлик... Чойхоналарсиз, ошларсиз, тўйлар-
сиз, сарпо-суруқсиз, фақат инсон омилини ку-
чайтириш учун қилган, қилаётган ҳаракатла-
рини...

Ўтлаб кетдимми, ижодкорман-да, ҳис-туй-
ғулар етаклаб кетаверади. Аслида, бугун қў-
лимга Сиз — азизларни тобора яқинлашиб ке-
лаётган умримиздаги энг гўзал байрам — Мус-
тақиллик байрами билан табриклаб, кўплар 
ета олмаган, кўплар йўлларида жон берган бу 
байрам учун шукронага чорлаш ниятида қалам 
олган эдим. Академик шоиримиз Ғафур Ғулом 
ҳазратлари: “Қуёш-ку фалакда кезиб юрибди”, 
— деганлар-ку. 

Шукур, тўрт фасл қуёш бошимизда, 
ёмғирлар дарёларимизни бир қадар сувга 
тўлдирди, ерга чўп қадасак, гул бўлиб кўка-
ряпти, уруғ сочсак, ризқ бўлиб уняпти. 
Меҳнатдан қочмаймиз, уқувимиз бор. 
Ақлу заковатимиздан ҳам нолимаймиз. 
“Халқим...” дегувчиларимиз, сўрагувчила-
римиз бор. Шундай экан, бу ғанимат дам-
ларга ношукурчилик увол. Ғайрат, рағбат, 
ҳаракат, шахту шиддат ярашади бу кун-
ларга. Шундай эмасми?..

Қутлибека РАҲИМБОЕВА

Бу воқеани ёшлигимда 
раҳматли отамдан эшитган 
эдим.

Ўтган асрнинг эллигинчи 
йиллари...

Иккинчи жаҳон урушида 
оёғидан яраланиб, ногирон 
бўлиб қайтган отамни хўжа-
лик раиси ҳузурига чақириб 
шундай дейди: “Эшмуҳам-
мад ака, биласиз, хўжалиги-
мизнинг чорваси тоғда, яй-
ловда. Ферма мудиримиз эса 
оғир касал бўлиб ётибди. Шу-
нинг учун вақтинча фермани 
ўзингиз бошқариб турасиз. 
Биринчи қиладиган ишингиз 
— эртага чўпонлар олдига 
бориб, уларнинг ҳолидан ха-
бар олинг. Уларга озиқ-овқат 
етказинг!”

Шундай қилиб, кечга яқин 
янги мудир ферманинг пешо-
наси қашқа қорабайир отини 
миниб, Ғўбдинтоғ этакларига 
йўл олади. Йўл олис эмасми, 
манзилга етмай туриб қоронғи 
тушади.

Тўртала оёғига янги нағал 
қоқилган от тоғ ёнбағридаги 
адирликдан бир маромда кетиб 
борар, иккала кўзи гўшт-ёғ, нон, 
озиқ-овқатга тўла хуржун устига 
ўтириб олган отажонимиз қан-
дайдир ашулани ўзича хиргойи 
қилиб борарди.

Кутилмаганда, от бирда-
нига тўхтаб қолади. Бу шун-
чалик тез содир бўладики, от 
соҳиби ҳатто эгардан учиб ке-
тай деди. Аммо тезда ўзини ўнг-
лаб олди-да, орқасига қаради. 
Беш-олти қадам нарида нима-
нингдир шарпаси сезилгандай 
бўлди, лекин қоронғиликда ҳеч 
нарса кўринмасди.

Шунда қишлоқ одамлари-
нинг бу ерларда оч бўрилар 

изғиб юриши ҳақидаги гапла-
рини эслади-ю, отамнинг эти 
увишди. Беихтиёр энгашиб, 
этик қўнжидаги пичоғини суғу-
риб олди.

Шу пайт қорабайир 
қўққисдан олдинга қараб чопиб 
кетди. Энди чавандоз ҳам жи-
ловни тортмас, отни ўз ихти-
ёрига қўйиб берган эди.

Шу зайлда қарийб 3-4 чақи-
рим келадиган масофани бо-
сиб ўтган от бирданига таққа 
тўхтади. Эшмуҳаммад беих-
тиёр яна орқага қаради. Қара-
ди-ю, қўрқувдан оёқларигача 
музлаб, пешонасидан совуқ тер 
чиқиб кетди. Орқада катталиги 
нақ эшакдай келадиган бўри 
кўзлари ёниб отнинг думидан 
маҳкам тишлаб турарди. Чаван-
доз олдинга қарашга улгурмай, 
қарсиллаган товушдан қалқиб 
кетди. Қорабайир пайтини то-

пиб, орқа оёқлари билан ёвуз 
жондорга кучли зарба берган 
эди. Шу кетганича қарийб ярим 
соат югурган от ўз соҳибини 
эсон-омон манзилига етка-
зиб борганида, вақт ярим тунга 
яқинлашиб қолган эди...

Чўпонларга бўлган воқеани 
айтиб, озиқ-овқат, зарур топши-
риқлар берган отамиз эрталаб 
орқага, қишлоққа қайтади.

Йўлда кетаётиб, тундаги оли-
шув содир бўлган жойга яқин-
лашар экан, бозорга бораётган 
одамларнинг йўл четида тўпла-
ниб, ниманидир томоша қила-
ётганини кўрди. Уларга яқинла-
шиб отдан тушиб, одамлар ора-
сидан ўша ёққа қаради.

Қараса, улкан ёлдор кўк 
бўри тупроққа қоришиб ётарди. 
Йиртқичнинг пастки жағи от теп-
киси зарбидан синиб, осилиб 
қолган, бир кўзи соққасидан 

бутунлай отилиб чиқиб кетган, 
оғзидан оққан қон эса чуқур-
чада халқоб бўлиб қотиб қолган 
эди...

Оқсоқоллар бу ишни ким 
қилганини ўзларича тахмин қи-
лишар, бири олиб, бири қўйиб 
ўша номаълум қаҳрамонни 
олқишлашарди.

Уларнинг айтишларича, бу 
бўри, асосан, тунда ов қилиб, 
анчадан бери шу атрофдаги қи-
шлоқ аҳлига катта зарар келтир-
ган. Молу қўйларни-ку қўяве-
ринг, ҳатто иккита одамнинг ҳам 
умрига зомин бўлган экан.

Отам ҳеч кимга ҳеч нарса 
демасдан даврадан сирға-
либ чиқади-да, Қорабайирнинг 
ёнига келиб, унинг бўйнидан 
қучоқлаганча беихтиёр йиғлаб 
юборган экан.

Ёр МУҲАММАД

МУШОҲАДА

ШАХТУ ШИДДАТ ШАХТУ ШИДДАТ 
ЯРАШГАН ЯРАШГАН 
КУНЛАРКУНЛАР

ÒÓÍÃÈ ÎËÈØÓÂ
(Бўлган воқеа)

КЕЧМИШ МАДАНИЙ ҲАМКОРЛИК

Мамлакатимиз гимнасти-
качиларининг иштироки Ўзбе-
кистон ва Венгрия халқлари 
ўртасидаги дўстлик риштала-
рини мустаҳкамлашга қара-
тилган халқаро маданий алма-
шинув дастурининг бир қисми 
бўлди. Тадбир кўплаб томо-
шабинларга, жумладан, дип-
ломатик корпус вакиллари, 
маданият ходимлари ҳамда 
Венгрия пойтахти аҳолиси ва 
меҳмонларида катта таассу-
рот қолдирди.

Шунингдек, Ўзбекистон ва-
киллари намойиш этган ёрқин 
саҳна кўринишлари, акробатик 
ҳаракатлар ва юқори артист-
лик маҳорати томошабинлар 
томонидан илиқ кутиб олинди. 
Айниқса, акробатик ҳалқалар 

ёрдамида амалга оширилган 
машқлар цирк санъати мух-
лисларининг ҳайратига сабаб 
бўлди. 

Жамоа аъзолари билан кеч-
ган учрашувда ўзбекистонлик 
цирк санъати усталари Венг-
рияга ташрифи ҳақидаги таас-
суротлари билан ўртоқлашди-
лар ҳамда самимий қабул учун 
миннатдорлик билдирдилар. 

Ўз навбатида, Будапешт 
цирки вакиллари, ўзбек 
гимнас тикачиларининг юқори 
тайёргарлигини таъкидлаган 
ҳолда, маданий алмашув до-
ирасидаги ҳамкорликни янада 
кенгайтиришга умид билдирди.

Шу ўринда таъкидлаш ке-
ракки, мазкур тадбир Ўзбекис-
тон ва Венгрия ўртасидаги 

маданий алоқаларни мус-
таҳкамлаш ҳамда миллий 
цирк санъатининг ранг-ба-
ранглигини намоён этишда 
муҳим қадам бўлди. Шунинг-
дек, бу ўзбек маданиятини Ев-
ропада янада оммалаштириш, 
халқларимиз ўртасидаги дўст-
лик ришталарини мустаҳкам-
лашга ҳам хизмат қилади.

“Гуруҳимизнинг номи “Duo 
refl ection” бўлиб, биз Будапешт 
шаҳрида Ўзбекистон цирк 
санъати имкониятларини тақ-
дим этяпмиз. Венгриялик то-
мошабинлар чиқишларимизни 
олқишлар билан кутиб олгани 
бизга мадад бўлди. Шунинг-
дек, биз билан бирга Бель-
гия, Россия, Украина, Латвия, 
Франция, Эфиопия каби дав-
латлардан келган цирк санъ-
ати артистлари ҳам ўз маҳо-
ратларини намойиш этмоқда. 
Европа Иттифоқи цирк аре-
насида Ўзбекистон шарафини 
ҳимоя қилаётганимиздан жуда 
мамнунмиз”, деди Бекзод Со-
биров.

“Дунё” АА

Ўзбек ҳаво гимнастикачилари 
венгрияликларни ҳайратга солмоқда

Будапештнинг энг машҳур циркида ўзбекистонлик ҳаво 
гимнастикачилари Бекзод Собиров ва Бобур Тошпўлатовдан 
ташкил топган “Duo Refl ection” дуэти чиқиш қилмоқда.

Ўзбек гимнастикачиларининг ҳар бир чиқиши ёрқин ва 
эсда қоларлиги билан ажралиб турибди. Жамоа аъзолари 
акробатика, гимнастика ва миллий ўзбек цирк санъати 
элементларини ўзида мужассам этган томошаларни 
намойиш этмоқда.


